
ᑲᑎᖕᖓᔩᑦ ᐅᖃᐅᓯᖏᑦ
ᑲᑎᒪᔨᐅᑦᓱᑕ, ᐅᐱᒍᓱᑉᐳᒍᑦ ᓴᐳᒻᒥᒋᐊᒥᒃ ᐃᓱᐊᕐᓯᕕᐅᑉ ᐱᒻᒪᕆᓐᓂᒃ 
ᐱᓇᓱᐊᕐᑕᖏᓐᓂᒃ ᓱᕐᕃᓂᕆᖃᑦᑕᑕᖓᓂᓪᓗ ᑕᑯᖃᑦᑕᓱᑕ ᓄᓇᕕᓕᒫᒥ.

ᑕᒡᒐᓂ ᐊᕐᕌᒍᒥ ᖃᐅᔨᒪᓇᕈᑎᖃᓚᐅᕐᑐᖅ ᐱᕈᕐᓂᒥᒃ, ᐃᓕᑦᓯᓂᕐᒥᒃ 
ᐊᒻᒪᓗ ᑲᔪᓯᔪᒥᒃ ᐱᓇᓱᐊᕐᓂᒥᒃ ᓯᕗᓂᓕᐅᕈᑎᐅᓯᒪᔪᓂᒃ ᐱᓇᓱᐊᕐᕕᑎᓐᓂ 
ᑕᓯᐅᕐᓯᔭᐅᒍᑎᖃᕐᓱᑎᒃ: ᓴᐳᒻᒥᓗᓂ ᓄᓇᕕᒻᒥᐅᓂᒃ ᒪᒥᓴᕐᓂᖏᓐᓂ 
ᐱᒍᑦᔨᒍᑎᖃᕐᓗᓂ ᑐᖕᖓᕕᖃᕐᑐᓂᒃ ᐃᓄᐃᑦ ᐱᒻᒪᕆᐅᔪᖁᑎᖏᓐᓂᒃ, 
ᐃᓗᕐᖁᓯᖓᓂᒃ ᐱᓇᓱᒍᓯᖏᓐᓂᓗ, ᑲᑎᓯᓗᓂ ᐱᒍᑦᔭᐅᔪᑦ ᐃᓅᓯᕐᒥ 
ᐊᑑᑎᔭᖏᓐᓂᒃ.

ᐃᓱᒪᑦᓴᓯᐅᕈᑎᖃᕐᑎᓗᑕ ᐊᕐᕌᒎᓚᐅᕐᑐᒥ ᐊᑑᑎᓚᐅᕐᑐᓂᒃ, ᐊᑐᓂᑦᓯᐊᖅ 
ᐃᓘᓐᓇᖏᓐᓂᒃ ᐃᕐᖃᐅᒪᑦᓯᕗᒍᑦ ᐱᒋᐊᓚᐅᔪᓂᒃ ᑲᔪᓯᑦᓱᑎᓪᓗ 
ᐃᓅᓯᕐᒥᓂ ᒪᒥᓴᕐᓂᒥᓂ ᐃᓱᐊᕐᓯᕕᒻᒥ. ᐃᓕᓐᓂᐊᑎᑦᓯᖑᑎᐅᔪᓂᒃ 
ᐱᔭᕇᕐᓂᖅ ᐱᒻᒪᕆᒻᒥᒃ ᐱᒍᑎᐅᒻᒪᑦ ᓄᐃᑦᓯᓱᓂᓪᓗ ᐅᓐᓂᓯᐅᕈᑎᖃᕐᓂᒥᒃ 
ᓴᐱᖕᖏᑑᓂᕐᒥᒃ, ᑲᔪᓯᓂᕐᒥᒃ, ᓂᕆᐅᓐᓂᖃᕐᓂᒥᓪᓗ. ᑕᒡᒎᓇᑦᓭᓇᕐᓗ, 
ᓇᓗᓀᕐᓯᒪᑦᓱᑕ ᒪᒥᓴᕐᓂᖅ ᐃᓱᓕᕝᕕᐅᖏᓐᓂᖓᓂᒃ ᐃᓅᓯᓕᒫᒥ 
ᑲᔪᓯᓚᖓᔪᖅ ᐃᓕᓐᓂᐊᑎᑕᐅᒍᑏᑦ ᐅᖓᑖᓄᑦ ᐃᓚᒌᓄᓪᓗ ᑭᖑᕚᕇᓄᑦ 
ᐁᑦᑐᑑᑎᐅᓗᓂ, ᓄᓇᓕᓐᓄᑦ ᑭᖑᕚᕆᔭᐅᓂᐊᕐᑐᓗᓄᓪᓗ.

ᐃᕐᙯᑎᑕᐅᒻᒥᓱᑕᓗ ᓲᖑᓂᕆᓯᒪᔭᖏᓐᓂᒃ ᓴᐱᑉᑌᑑᓂᕆᓯᒪᔭᖏᓐᓂᓗ 
ᓯᕗᓕᑦᑕ, ᐅᖁᒣᑦᑑᑎᒎᕋᓗᐊᕋᒥᒃ ᐊᓂᒍᐃᒍᑎᑦᓴᒥᓂᒃ ᓇᕝᕚᖃᑦᑕᓯᒪᒻᒪᑕ, 
ᐃᓚᖕᖓᐸᑦᓱᑎᒃ ᐊᓯᑦᔨᐸᓪᓕᐊᔪᑎᒎᕐᓱᑎᓪᓗ ᖃᐅᔨᒪᐅᓯᕐᒥᓂᒃ, 
ᐱᒻᒪᕆᐅᔪᖁᑎᒥᓂᒃ ᐃᓗᕐᖁᓯᕐᒥᓂᓪᓗ ᐊᓯᐅᔨᑦᑌᓕᒻᒥᓱᑎᒃ. 
ᐃᑦᔭᕋᑦᓴᓯᐊᖑᓂᖓᑦ ᐅᓪᓗᒥᒧᑦ ᑲᔪᓯᔪᖅ ᑕᓯᐅᕐᓯᔪᖅ ᐃᓱᐊᕐᓯᕕᒻᒥᓗ 
ᐱᓇᓱᐊᕐᑕᐅᔪᓄᑦ ᑲᔪᓯᒍᑎᐅᒋᐊᓪᓚᖃᑦᑕᒥᑦᓱᓂ.

ᑲᑎᖕᖓᔩᑦ ᓇᑯᕐᒦᒪᕆᑉᐳᑦ ᐃᓱᐊᕐᓯᕕᒻᒥ ᐱᓇᓱᐊᖃᑎᒌᑦᑐᓕᒫᓂᒃ, 
ᐱᓇᓱᑦᑏᑦ, ᐃᓄᑐᙯᑦ, ᐱᓇᓱᐊᖃᑎᐅᕙᑦᑐᑦ, ᑲᔪᓯᑎᑦᓯᖃᑎᐅᔪᓪᓗ, 
ᑲᖐᒋᔭᖃᑦᓯᐊᓂᖏᓐᓄᑦ, ᐱᒐᓱᖃᑎᐅᓂᖏᓐᓄᑦ ᖃᐅᑕᒫᕐᓯᐅᑎᓂᓪᓗ 
ᐱᓇᓱᐊᖃᑎᐅᕙᓐᓂᖏᓐᓄᑦ. ᐅᐱᒍᓱᓪᓚᕆᑦᑐᒍᑦ ᑕᒡᒐᓂ ᐊᕐᕌᒍᒥ 
ᐱᒍᓐᓇᓯᔭᐅᓚᐅᕐᑐᓂᒃ.

ᓇᑯᕐᒦᒃ ᐃᓘᓐᓇᓯᐊᓯ,

ᑌᕝ ᕗᐊᕆᔅ
ᐊᖓᔪᕐᖄᖅ

ᓇᑖᓴ ᒥᒃᑖᓄᓪ
ᐊᖓᔪᕐᖄᑉ ᑐᖓᓕᖓ

ᐊᐅᓚᑦᓯᔨᒻᒪᕆᐅᑉ ᐅᖃᐅᓯᖏᑦ
ᓄᑖᖅ ᐱᓇᓱᐊᕐᕕᒃ ᑰᒃᔪᐊᒥ ᐅᒃᑯᐃᓚᐅᔪᑎᓪᓗᒍᓂᑦ 2023-ᒥ, ᐃᓱᐊᕐᓯᕕᒃ 
ᑐᖕᖓᓱᑦᑎᓯᓯᒪᓕᕐᑐᖅ 172-ᓂᒃ ᐱᓇᓱᐊᕈᓯᕐᓂ ᓯᑕᒪᐅᔪᕐᑐᓂ (8) 
ᐃᓕᓐᓂᐊᑎᑦᓯᒍᑎᖃᕐᓂᕆᓲᒥᓄᑦ, ᐃᓚᐅᑎᓪᓗᒋᑦ 25 ᐃᓚᒌᑦ. ᑖᒃᑯᐊ 
ᑭᓯᑦᓯᒍᑏᑦ ᐃᓚᐅᓂᑐᐃᓐᓇᒥᒃ ᓄᐃᑦᓯᖏᑦᑐᑦ. ᓄᐃᑦᓯᔪᑦ ᓴᐱᕐᑌᑑᓂᕐᒥᒃ, 
ᐅᑉᐱᕆᔭᖃᕐᓂᒥᒃ ᓄᓇ÷ᕕᒻᒥᐅᓗ ᖃᓄᐃᖕᖏᓯᐊᕐᕈᒪᓂᖏᓐᓂᒃ 
ᐱᓇᓱᐊᕐᑎᓯᒍᑎᑎᒍᑦ ᐃᑲᔪᕐᑕᐅᒍᑎᑎᒍᑦ.

ᐊᕐᕌᒎᓚᐅᕐᑐᖅ ᐃᕐᙯᑎᑕᐅᓐᓇᑐᖅ ᒪᒥᓴᕐᓂᒃ ᐊᑦᔨᒌᖕᖏᑐᑎᒍᑦ 
ᐱᒋᐊᕐᓂᓕᕈᓐᓇᒪᑦ.

ᑕᒡᒐᓂ ᐊᕐᕌᒍᒥ ᐃᕐᖃᐅᒪᓇᓪᓗᕆᑦᑐᖅ ᐱᖓᓱᕕᑦᓱᑕ ᓄᓇᒥᒃ 
ᒪᒥᓴᕐᓂᒥᒃ ᐊᑑᑎᔭᐅᑎᑦᓯᓂᕆᓚᐅᔪᔭᕗᑦ. ᑖᓐᓇ ᓄᑖᖅ ᐱᒍᑦᔨᒍᑎ 
ᐊᑑᑎᔭᐅᑦᓯᐊᑐᒻᒪᕆᐅᓚᐅᕐᑐᖅ ᖃᐅᔨᒪᒌᕐᑕᑎᓐᓂᓗ ᓱᕐᖁᐃᓯᒍᑎᐅᑦᓱᓂ: 
ᓄᓇᒦᒋᐊᒥᒃ ᐊᓃᕆᐊᒥᒃ ᒪᒥᓴᕐᓂᒧᑦ ᐃᓚᐅᓪᓚᕆᓐᓂᖓᓂᒃ. ᓇᒻᒥᓂᕐᒧᑦ 
ᐱᑐᒋᐊᓪᓚᒍᓐᓇᓯᑦᓱᑎᒃ, ᐃᓗᕐᖁᓯᕐᒥᓄᑦ, ᓲᖑᓂᖓ ᓄᓇᒥᑦ ᐱᑎᓪᓗᒍ.

ᐃᓚᖏᓐᓄᑦ ᐱᒍᑦᔭᐅᔪᓄᑦ, ᓄᓇᒥ ᒪᒥᓴᕐᓂᖅ ᐱᒋᐊᕐᓂᓕᕆᑎᐅᓚᐅᔪᒻᒥᔪᖅ 
ᐊᑯᓃᕐᑐᒥᒃ ᒪᒥᓴᕐᓂᕆᓂᐊᕐᑕᖏᓐᓄᑦ. ᐱᓇᓱᐊᕈᓯᓕᒫᒥ ᒪᙯᑦᓱᑎᒃ 
ᐱᓇᓱᑦᑎᑎᓐᓂᒃ ᒪᙯᖃᑎᖃᕐᓱᑎᒃ, ᐃᓚᖏᑦ ᑐᑭᑖᓚᐅᔪᑦ ᐱᓇᓱᐊᕈᓯᕐᓂᒃ 
ᓯᑕᒪᐅᔪᕐᑐᓂᒃ (8) ᐃᓕᓐᓂᐊᑎᑕᐅᒍᑎᓂᒃ ᒪᒥᓴᕐᓂᒥᒃ ᐊᑑᑎᓂᐊᕐᓗᑎᒃ. 
ᑕᒪᓐᓇ ᓄᐃᑎᑦᓯᔪᖅ ᐱᒻᒪᕆᐅᓂᖓᓂᒃ ᐊᑦᔨᒌᖕᖏᑐᓂᒃ 
ᐊᕐᖁᓯᓂᖃᕐᑎᓯᒋᐊᖃᕐᓂᐅᑉ, ᐊᑦᔨᒌᖕᖏᑐᓂᒃ ᐱᕕᑦᓴᖃᕐᓗᑎᒃ, 
ᐊᑦᔨᒌᖕᖏᑐᓄᑦ ᑭᖕᖒᒪᒋᔭᖏᓐᓄᑦ.

ᐃᓱᐊᕐᓯᕕᒻᒥ, ᐅᑉᐱᕆᔭᖃᕐᑐᒍᑦ ᒪᒥᓴᕐᓂᖅ ᐊᒫᖃᕆᐊᖃᕐᓂᖓᓂᒃ 
ᐃᓄᐃᑦ ᐱᒻᒪᕆᐅᔪᖁᑎᖏᓐᓂᒃ, ᐃᓗᕐᖁᓯᖓᓂᒃ, ᐅᖃᐅᓯᖓᓂᒃ, 
ᐃᓚᒌᓂᒃ ᓄᓇᓕᒻᒥᓗ. 
ᐱᒍᑦᔨᒍᑎᓕᒫᑦᑎᓂ4, ᐱᓇᓱᐊᒐᖃᕐᑐᒍᑦ ᐱᓱᖃᑎᐅᓂᕐᒥᒃ ᓄᓇᕕᒻᒥᐅᓄᑦ 
ᓲᓱᒋᑦᓯᐊᓗᒋᑦ, ᕿᓄᐃᓵᕐᓗᑕ ᐃᓄᑦᓯᐊᖑᓗᑕᓗ.

ᓇᑯᕐᒦᕈᒪᕗᖓ ᐃᓱᐊᕐᓯᕕᒻᒦᖃᑦᑕᓚᐅᕐᑐᓂᒃ, ᐃᓚᒌᓂᒃ, ᐱᓇᓱᑦᑎᓂᒃ, 
ᐱᓇᓱᐊᖃᑎᑦᑎᓂᒃ, ᐃᓄᑐᖃᕐᓂᒃ, ᐃᓚᒌᓂᒃ, ᐱᓇᓱᑦᑎᓂᒃ ᓄᓇᓕᓐᓂᓗ 
ᐅᑉᐱᕆᔭᖃᕐᓂᖏᓐᓄᑦ ᓴᐳᒻᒥᓂᖏᓐᓄᓗ. ᐊᑕᐅᑦᓯᑯᑦ, ᐊᕐᖁᓯᐅᖏᓐᓴᕋᑦᑕ 
ᓄᓇᕕᒻᒥᐅᑦ ᖃᓄᐃᖕᖏᓯᐊᖁᓪᓗᒋᑦ.

ᐄᑐᐊ ᓯᓅᐹ
ᐊᐅᓚᑦᓯᔨᒻᒪᕆ

ᐱᓇᓱᐊᖃᑎ- 
ᒌᑦᑎᐊᕗᑦ
ᐱᒍᑦᔨᒍᑎᒋᓲᓕᒫᕗᑦ ᐃᓱᐊᕐᓯᕕᒻᒥ ᐱᓇᓱᐊᕐᑕᐅᓲᑦ ᐱᒐᓱᐊᑦᓯᐊᑐᓄᑦ, 
ᐱᒍᓐᓇᓯᐊᕐᑐᓄᑦ ᐊᑦᔨᒌᖕᖏᑐᓂᒃ ᐱᓇᓱᖃᑎᒌᑦᑐᓄᑦ. ᓯᑦᑎᒻᐱᕆ 
2026-ᒥ, ᐱᓇᓱᑦᑎᖃᓕᓚᐅᔪᒍᑦ 51-ᓂᒃ ᐱᓇᓱᒐᓕᓐᓂᒃ ᐊᑕᔪᒥᒃ, ᐊᑐᓂᑦ 
ᓄᓇᕕᒻᒥᐅᓂᒃ ᓴᐳᒻᒥᔪᓂᒃ ᒪᒥᓴᕐᓂᖏᓐᓂ.

ᑖᒃᑯᐊ ᐱᓇᓱᐊᖃᑎᒌᑦᑐᑦ ᑲᑎᑎᑦᓯᓲᑦ ᐃᓄᓐᓂᒃ ᒪᒥᓴᕐᑐᓂᒃ 
ᓴᐳᒻᒥᓂᓕᒃᑯᑦ, ᓯᓚᑖᓂᑦ ᐱᒍᑦᔨᒍᑎᑎᒍᑦ, ᐋᓐᓂᐊᓯᐅᕐᑕᐅᒍᑎᑎᒍᑦ, ᐃᓄᐃᑦ 
ᐱᒻᒪᕆᐅᔪᖁᑎᖏᑎᒍᑦ ᐱᓇᓱᐊᕈᓯᖏᑎᒍᓪᓗᖁᓯᒃᑯᑦ, ᓄᓇᒦᓐᓂᑯᑦ, 
ᐅᕕᒃᑲᓕᕆᓂᒃᑯᑦ ᐃᓚᐅᒻᒥᑎᓪᓗᒋᑦ ᐊᐅᓚᑦᓯᓂᓕᕆᒍᑏᑦ, ᐃᖏᕐᕋᑎᑦᓯᒍᑏᑦ, 
ᐱᓇᓱᑦᑐᓕᕆᔩᑦ, ᑮᓇᐅᔭᓕᕆᔩᑦ, ᓂᕿᓕᕆᔩᑦ ᐊᐅᓚᑦᓯᔩᓪᓗ.

ᑎᓕᔭᐅᓯᒪᒍᑎᕗᑦ
ᐊᕐᕌᒍᓂ 30-ᓂ, ᐃᓱᐊᕐᓯᕕᒃ ᓴᐳᒻᒥᓯᒪᓕᕐᑐᖅ ᓄᓇᕕᒻᒥᐅᓂᒃ 
ᖃᓄᐃᖕᖏᓯᐊᕐᓂᒧᑦ ᐱᓇᓱᐊᕐᑎᓗᒋᑦ ᐃᓕᓐᓂᐊᑦᓯᒍᑎᑎᖃᕐᓱᓂ 
ᓈᒻᒪᓯᐊᕐᑐᓂᒃ, ᐃᓗᕐᖁᓯᕐᑎᒎᕐᑐᓂᒃ ᐊᒻᒪᓗ ᖁᐊᕐᓵᓇᕐᑐᑎᒎᖃᑦᑕᓯᒪᓂᕐᒥᒃ 
ᑐᑭᓯᒪᓇᑦᓯᐊᑐᓂᒃ ᑐᖕᖓᕕᖃᕐᓱᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ.

ᐱᓇᓱᐊᕐᓂᕆᓲᕗᑦ ᓇᓕᓀᕐᓯᓯᒪᔪᖅ ᒪᒥᓴᕐᓂᖅ ᐊᑕᐅᓯᑐᐃᓐᓇᒥᒃ 
ᐊᕐᖁᑎᖃᖕᖏᒪᑦ. ᐋᕐᕿᐸᓪᓕᐊᒍᓐᓇᑐᖅ ᐱᓇᓱᐊᕈᓯᕐᓂ ᓯᑕᒪᐅᔪᕐᑐᓂ 
(8) ᐃᑲᔪᕐᑕᐅᕕᒻᒦᓂᒃᑯᑦ, ᓄᓇᒥ ᒪᒥᓴᕐᑎᓯᒍᑎᑦ, ᓯᓚᑖᓂᑦ ᐱᑦᔪᔭᐅᒍᑏᑦ 
ᐃᓚᐅᒻᒥᑎᓪᓗᒍᐊᓪᓛᑦ ᐱᖕᖑᐹ.

2025-2026-ᒥ, ᑎᓕᔭᐅᓯᒪᒍᑎᕗᑦ ᑕᓯᐅᕐᓯᒍᑎᐅᖏᓐᓇᑐᖅ 
ᐱᒍᑦᔨᒍᑎᒋᓲᑦᑎᓄᑦ ᐃᓱᐊᕐᓯᕕᒻᒥ, ᐊᑦᑕᓇᖕᖏᑐᒥᒃ ᐃᓂᖃᕐᑎᓯᓂᖅ, 
ᓲᓱᑦᓴᓯᐊᕐᑐᒥᒃ ᐃᓗᓄᕐᖁᓯᕐᒥᓗ ᑐᖕᖓᕕᖃᑦᓯᐊᓱᓂ 
ᐃᑲᔪᕐᑕᐅᒋᐊᕐᑐᓯᒪᔪᑦ, ᐃᓚᒌᑦ ᓄᓇᓖᓪᓗ ᐃᓚᐅᕕᒋᒍᓐᓇᑕᖓ 
ᐃᓱᐊᕆᔭᒥᒍᑦ ᑐᕌᒐᕐᒥᓂᒃ ᒪᓕᓪᓗᑎᒃ.

ᓯᕗᓂᕐᒧᑦ ᑕᐅᑐᑦᑕᕗᑦ ᓄᐃᑕᑦᓯᐊᑐᖅ: ᓇᓪᓕᒍᓱᓐᓂᖅ, 
ᓴᐱᓕᖃᑦᑕᖏᓐᓂᖅ ᐱᒍᓐᓇᓯᐊᕐᑐᓂᓪᓗ 
ᐃᓄᓐᓂᒃ ᐃᖃᕐᑎᓯᑦᓯᐊᓂᖅ ᐊᑦᑕᓇᖕᖏᑐᒥᒃ 
ᖃᓄᐃᖕᖏᓯᐊᕐᑐᓂᒃ ᓄᓇᓕᓐᓂ.

ᖃᐅᔨᒪᔭᐅᒋᐊᓖᑦ
•	 ᐃᓱᐊᕐᓯᕕᒃ ᓴᐳᒻᒥᔭᐅᓲᖅ ᐊᑦᔨᒌᖕᖏᑐᓂᒃ ᐱᓇᓱᐊᖃᑎᒌᑦᑐᓄᑦ.

•	 ᐱᓇᓱᑦᑎᓕᒫᒐᓚᑦᓯᐊᑦ ᐱᒍᑦᔨᒍᑎᓂᒃ ᐱᓇᓱᐊᓲᑦ, ᑲᒪᔨᐅᑦᓱᑎᒃ, 
ᐱᒍᑦᔭᐅ)ᓂᒃ ᓴᐳᒻᒥᔨᐅᑦᓱᑎᒃ, ᐅᕝᕙᓗᓗᓐᓃᑦ ᐃᓗᕐᖁᓯᕐᑎᒍᑦ 
ᑕᑐᖕᖓᕕᖃᕐᑎᓯᑦᓱᑎᒃ.

•	 ᐱᒍᑦᔨᒍᑏᑦ ᒪᓂᔭᐅᓯᒪᔪᑦ ᓴᐳᒻᒥᔭᐅᓲᑦ ᐱᓇᓱᐊᕐᕕᑎᓐᓂ 
ᐃᓂᓪᓚᖓᐅᓯᑦᑎᓄᑦ.

•	 ᐱᓇᓱᐊᕐᑎᓯᒍᑎᐅᔪᓂ ᐱᓇᓱᐊᖃᑎᒌᑦᑐᑦ ᐊᑕᐅᑦᓯᑯᑦ 
ᐱᓇᓱᐊᕐᑕᐅᒋᐊᓕᓐᓂᒃ ᐱᓇᓱᐊᓲᑦ, ᐋᓐᓂᐊᓯᐅᕈᑎᑎᒍᑦ 
ᖃᐅᔨᒪᓂᖃᕐᓱᑎᒃ, ᐃᓗᕐᖁᓯᕐᑎᒍᑦ ᐱᓇᓱᐊᕐᑎᓯᒍᑎᖃᕐᓱᑎᒃ 
ᓯᕗᓕᕐᓱᑎᓪᓗ.36 ᐊᕐᓃᑦ, ᒥᑦᓴᐅᓴᕐᓱᒋᑦ 71% ᐱᓇᓱᑦᑏᑦ

25 ᖑᒻᒪᑕ, ᒥᑦᓴᐅᓴᕐᓱᒋᑦ  29% ᐱᓇᓱᑦᑏᑦ

ᐱᓇᓱᑦᑏᑦ ᓱᓇᔨᐅᓂᖏᑦ

ᒥᑦᓴᐅᓴᕐᓱᒋᑦ

69%
ᐱᓇᓱᑦᑏᑦ ᐃᓄᑐᐃᓐᓀᑦ

51 ᐱᓇᓱᒐᓖᑦ ᐊᑕᔪᒥᒃ ᐃᓱᐊᕐᓯᕕᐅᑉ
ᑎᓕᔭᐅᓯᒪᒍᑎᖏᓐᓂᒃ ᐱᓇᓱᐊᕐᑐᑦ

ᐅᓄᕐᓂᓭᑦ

20
ᓂᒃ ᐃᓓᓐᓈᒍᑦ ᐱᓇᓱᒐᓖᑦ

ᒥᑦᓴᐅᓴᕐᓱᒋᑦ

73%
ᐱᓇᓱᑦᑏᑦ, ᐱᒍᑦᔨᒍᑎᓃᑦᑐᑦ, ᐱᒍᑦᔭᐅᔪᓂᒃ ᓴᐳᒻᒥᓂᕐᒥᒃ, 
ᐃᓗᕐᖁᓯᓕᕆᓂᕐᒥᒃ ᑲᒪᒋᔭᖃᕐᓂᒥᓪᓘᓃᑦ

ᒥᑦᓴᐅᓴᕐᓱᒋᑦ

27%
ᐱᓇᓱᖃᑎᒌᑦᑐᑦ, ᓴᐳᒻᒥᓲᑦ ᐱᓇᓱᐊᕐᕕᑎᓐᓂᒃ 
ᐊᐅᓚᑦᓯᓂᓕᕆᓂᕐᑎᒍᑦ, ᐃᖏᕐᕋᑎᑦᓯᓂᒃᑯᑦ, 
ᓂᕿᓕᕆᓂᒃᑯᑦ, ᑮᓇᐅᔭᓕᕆᓂᒃᑯᑦ, 
ᐱᓇᓱᑦᑐᓕᕆᓂᒃᑯᑦ, ᐱᓇᓱᐊᕐᕕᒥ 
ᓴᐳᒻᒥᔨᐅᓂᒃᑯᑦ ᐊᐅᓚᑦᓯᓂᓕᕆᓂᕐᒥᓗ

30-ᓂᒃ ᐊᕐᕌᒍᓂᒃ ᐃᓱᕐᐊᓯᕕᒃ ᐃᖏᕐᕋᓕᕐᑐᖅ: 
ᒪᒥᓴᕐᓂᒥᒃ ᑐᖕᖓᕕᖃᕐᓱᓂ 
ᓇᓪᓕᐅᓂᕐᓯᐅᕈᑎᖃᕐᓂᖅ ᐱᓇᓱᐊᕐᑕᑎᓐᓂᒃ
2025-ᖑᑎᓪᓗᒍ ᐃᓱᐊᕐᓯᕕᒃ ᓇᓪᓕᐅᓂᕐᓯᐅᓚᐅᔪᖅ ᐊᕐᕌᒍᓂᒃ 30-ᓂᒃ 
ᐱᓇᓱᐊᓕᕐᓂᒥᓂᒃ ᓄᓇᕕᒻᒥᐅᓂᒃ ᐱᒍᑦᔨᓱᓂ. ᑖᓐᓇ ᓇᓪᓕᐅᓂᕐᓯᐅᕈᑎᖓ 
ᐱᕕᑦᓴᐅᓕᓚᐅᔪᖅ ᓇᓗᓀᕐᓯᓂᕐᒥᒃ ᐊᑯᓂᕆᔪᒥᒃ ᐊᕐᖁᑎᒥᒃ 
ᐊᑐᕐᓂᐅᓯᒪᔪᒥᒃ, ᓇᑯᕐᒦᓇᐅᑦᓱᓂᓪᓗ ᐃᓄᓐᓂᒃ ᐃᑲᔪᕐᓯᒪᔪᓂᒃ ᐃᓱᐊᕐᓯᕕᒃ 
ᓴᓇᔭᐅᑎᓪᓗᒍ, ᓇᓪᓕᐅᓂᕐᓯᐅᓇᐅᑦᓱᓂᓗ ᐱᓇᓱᐊᖃᑎᒌᑦᑐᑦ ᓲᖑᓂᖓᓂᒃ 
ᑲᔪᓯᔪᒥᒃ ᑎᒥᖁᑎᑦᑕ ᑎᓕᔭᐅᓯᒪᐅᑎᖓᓂᒃ ᐱᓇᓱᐊᕐᑎᓗᑕ.

ᑖᒃᑯᐊ ᐱᓇᓱᐊᕐᑕᐅᔪᑦ ᐃᓱᐊᕐᓯᕕᐅᑉ ᐊᑑᑎᖃᑦᑕᓯᒪᔭᖏᓐᓂᒃ 
ᓄᐃᑦᓯᓚᐅᔪᑦ ᐃᕐᙯᑎᑦᓯᒍᑎᐅᑦᓱᑎᓪᓗ ᒪᒥᓴᕐᓂᖅ ᐊᒫᖃᕐᓂᖓᓂᒃ 
ᐊᐅᓚᔨᔭᐅᔪᓂᒃ, ᓇᓗᓃᕐᓯᓂᕐᒥᒃ, ᑐᓂᔨᓂᕐᒥᒃ ᓯᕗᓂᑦᓴᖓᓂᓪᓗ ᓄᓇᓖᑦ.

ᐱᓇᓱᐊᕐᑕᐅᔪᑦ ᐱᔭᕇᕐᑕᐅᓯᒪᔪᑦ 
30-ᓂᒃ ᐊᕐᕌᒍᓂᒃ ᓇᓪᓕᐅᓂᕐᓯᐅᓇᒥ
•	 ᐊᑭᓐᓇᒥᐅᑕᖅ ᐃᕐᖃᐅᒪᑦᓯᒍᑎ

•	 ᑕᕐᕋᓕᔮᒐᖅ 30-ᓂᒃ ᐃᓱᐊᕐᓯᕕᐅᑉ ᐱᓇᓱᐊᕐᓯᒪᓕᕐᑕᖏᓐᓂᒃ 
ᓄᐃᑦᓯᒍᑎ

•	 8-ᓂᒃ ᐃᑎᒐᓂᒃ ᑕᑭᓂᓕᒃ ᐊᑑᑎᓯᒪᔪᓂᒃ ᓄᐃᑦᓯᒍᑎ 
ᐃᓱᐊᕐᓯᕕᒻᒨᑕᐅᓚᐅᔪᑦᓱᓂ

•	 ᓇᓪᓕᐅᓂᕐᓯᐅᖃᑎᖃᕐᓂᖅ ᐱᓇᓱᑦᑎᓂᒃ 
ᑲᑎᖕᖓᔨᓂᖏᓪᓗ

ᐊᑭᓐᓇᒥᐅᑕᖅ ᐅᐱᒍᓱᒍᑎᐅᑦᓱᓂ 
ᐃᓱᐊᕐᓯᕕᒻᒥ ᐊᑑᑎᖃᑦᑕᓯᒪᔪᓂᒃ 
ᐃᕐᖃᐅᒪᑦᓯᒍᑎ
ᓴᓇᔭᐅᔪᕕᓂᖅ ᓂᐊᑉ ᓵᓐᑕᒧᑦ ᔨᐊᕙᓐ ᓕᑑᒧᓪᓗ, ᐃᕐᖃᐅᒪᑦᓯᒍᑎ 
ᐊᑭᓐᓇᒥᐅᑕᖅ ᐱᖓᓲᔪᕐᑐᓂᒃ ᐊᕐᖁᓯᐅᕐᓯᒪᔪᓂᒃ ᐃᓱᐊᕐᓯᕕᒻᒥᒃ 
ᒪᒥᓴᕐᓂᒥᓪᓗ ᓄᓇᕕᒻᒥ: ᔮᓂ ᐋᑕᒥ, ᐋᓚᓐ ᑯᐊᑕ, ᑌᕝ ᕗᐊᕆᔅ, ᒥᐊᔨ 
ᐁᑦᓯᓴᓐ, ᕉᑕ ᑯᔩ ᐊᒻᒪᓗ ᕕᓕᑉ-ᐊᓕᒃᓵᓐ ᐳᕐᑯᐃᓐ.

ᑖᒃᑯᑎᒎᓇ ᐊᑦᔨᖑᐊᑎᒍᑦ, ᐃᓗᕐᖁᓯᕐᒥᒃ ᓄᐃᑕᑎᑦᓯᒍᑎᑎᒍᑦ ᐊᒻᒪᓗ 
ᓴᓇᖕᖑᖑᐊᑕᐅᓯᒪᔪᒦᑦᑐᑦ ᓄᓇᖕᖑᐊᑦ, ᑖᓐᓇ ᐊᑭᓐᓇᒥᐅᑕᖅ 
ᐃᕐᙯᑎᑕᐅᒍᑎᒋᔭᕗᑦ ᐃᓱᐊᕐᓯᕕᐅᑉ ᐃᕐᖃᓇᕐᑐᖁᑎᖏᓐᓂᒃ 
ᓇᑦᓴᑕᐅᔪᓂᒃ ᐃᓄᓐᓄᑦ, ᐊᐅᓚᑦᔭᕆᐊᕐᓂᓄᑦ, ᐱᑐᖃᑎᒌᓐᓂᓄᑦ ᐊᑦᔨᒌᒥᓪᓗ 
ᑕᐅᑐᒐᖃᕐᓂᒧᑦ ᓯᕗᒧᑦ ᖃᓄᐃᖕᖏᓯᐊᕐᓂᒥᒃ.

ᑖᓐᓇ ᑕᑯᔭᐅᒍᓐᓇᑐᖅ ᐱᑐᑦᑎᓯᒍᑎᐅᔪᖅ ᐊᓂᒍᕐᓯᒪᔪᓄᑦ, ᐅᓪᓗᒥ 
ᐊᑑᑎᔪᓄᑦ ᓯᕗᓂᕐᒧᓗ. ᓄᐃᑦᓯᓱᓂ ᐱᒻᒪᕆᐅᓂᖓᓂᒃ ᓇᓗᓀᕐᓯᓂᐅᑉ 
ᐊᕐᖁᓯᐅᕐᓯᒪᔪᓂᒃ, ᐱᒍᑦᔨᒍᑎᓂᓪᓗ ᐱᓇᓱᐊᖏᓐᓇᓱᑎᒃ ᐊᒫᖃᕐᑐᓂᒃ 
ᐃᓗᕐᖁᓯᕐᒥᒃ, ᓄᓇᓕᒻᒥᒃ ᒪᒥᓴᕐᓂᒥᓪᓗ.

ᑕᑯᔭᐅᒍᓐᓇᑐᖅ ᐃᕐᖃᐅᒪᑦᓯᒍᑎ 
ᐱᑐᖃᑎᒌᑦᑎᓯᑦᓱᓂ 
ᐊᓂᒍᕐᓯᒪᔪᓂᒃ, ᐅᓪᓗᒥ ᐊᑑᑎᔪᓂᒃ 
ᓯᕗᓂᕐᒥᓗ ᐊᑑᑎᓛᕐᑐᓂᒃ

ᐃᓘᓐᓈᒍᑦ ᐱᒍᑦᔭᐅᖃᑦᑕᓯᒪᔪᑦ ᑐᑭᓯᓇᕐᑎᑕᐅᒍᑎᖏᑦ
ᓄᓇᕕᓕᒫᒥ, ᒪᒥᓴᕈᒪᓂᖅ, ᐃᑉᐱᓂᐊᕐᓂᒥᒍᑦ ᓴᐳᒻᒥᔭᐅᒍᒪᓂᖅ ᐊᒻᒪᓗ 
ᐃᓗᕐᖁᓯᒃᑯᑦ ᓴᐳᒻᒥᔭᐅᒍᒪᓂᖅ ᐱᒻᒪᕆᐅᖏᓐᓇᑐᖅ. 2025-2026-ᒥ, 
ᐃᓱᐊᕐᓯᕕᓕᐊᕈᒪᓯᒪᔪᑦ ᐃᕐᙯᑎᑕᐅᒍᑎᒋᐊᓪᓚᓚᐅᔪᔭᕗᑦ ᐅᑭᐅᖏᑦ 
ᓱᖁᑕᐅᖕᖏᒪᑕ ᐃᑲᔪᕐᑕᐅᒍᒪᔫᑉ ᒪᒥᓴᕈᒪᔫᑉ. ᖃᐅᔨᒍᑎᒋᑦᓱᒋᓪᓗ ᐃᓅᓯᕐᒥᓂ 
ᐋᕐᕿᒋᐊᕈᒪᓂᖅ ᖃᖓᑐᐃᓐᓇᖅ ᐃᓅᓯᖓᓂ ᐊᑑᑎᓯᓲᖑᒋᐊᖓᓂᒃ, 
ᐱᓇᓱᕝᕕᒦᒍᓂ, ᐃᓚᒥᓃᒍᓂ, ᓄᓇᓕᒻᒦᒍᓂ, ᐃᕐᖃᑐᐃᕕᑎᒎᕈᓂ, 
ᐸᕐᓇᓀᕐᑕᐅᓯᒪᕕᒻᒦᒍᓂ ᐅᖁᒦᑦᑐᑰᕈᓂᓗᓐᓃᑦ.

ᐃᓱᐊᕐᓯᕕᒻᒥ, ᐊᑕᐅᓯᕐᒥᒃ ᐃᑎᕐᕕᖃᕐᑐᖅ ᐱᒍᑦᔭᐅᒍᒪᔪᓄᑦ. ᓇᐅᑐᐃᓐᓇᖅ 
ᐅᖄᕕᖃᑐᐊᕐᒪᑦ ᐱᓇᓱᐊᖃᑎᑦᑎᓂᒃ, ᐊᓪᓚᖁᑎᑦᓴᖏᑦ ᐱᓇᓱᐊᕐᑕᐅᓯᓲᑦ 
ᐃᑲᔪᕐᑎᒋᓂᐊᕐᑕᖓᓗ ᐅᓇᑕᒡᒑᑕᐅᑦᓱᓂ ᐃᑭᓐᓂᐸᐅᑎᓪᓗᒍ ᐱᖓᓱᕕᓪᓗᓂ 
ᐃᑲᔪᕐᑕᐅᒍᑎᓂᒃ ᐊᑑᑎᒋᐊᓚᐅᕋᓂ ᑲᑎᖃᑦᑕᓛᕐᑕᖓᓂᒃ. ᑖᒃᑯᓇᓂ 
ᑲᑎᒪᓂᕐᓂ ᑐᑭᓯᑦᓯᐊᓂᕐᓴᐅᓲᑦ ᖃᓄᐃᓕᖓᔪᒦᓐᓂᕆᔭᐅᔪᒥᒃ, 
ᑭᖕᖒᒪᒋᔭᖏᓐᓂᒃ, ᐱᒍᒪᓂᖃᕐᓂᖓᓂᒃ ᐊᑐᐃᓐᓇᕈᕐᑎᓯᒪᓂᖓᓂᓪᓗ.

ᐊᑑᑎᔭᖏᑦ ᒪᓕᓪᓗᒋᑦ ᐃᑲᔪᕐᑕᐅᒍᒪᔪᖅ ᐅᑯᐊ ᓇᓪᓕᐊᓂᒃ 
ᐊᑑᑎᒐᔭᕐᑐᖅ:
•	 ᐱᓇᓱᐊᕈᓯᕐᓂᒃ ᓯᑕᒪᐅᔪᕐᑐᓂᒃ(8) ᐃᓕᓐᓂᐊᑎᑕᐅᒍᑎᓂᒃ 
ᐃᓚᐅᒐᔭᕐᑐᖅ;

•	 ᐅᓪᓗᓂᒃ ᖁᓕᓂᒃ (10) ᓄᓇᒥ ᒪᒥᓴᕈᑎᓄᑦ ᐃᓚᐅᒐᔭᕐᑐᖅ;

•	 ᖃᕆᑕᐅᔭᒃᑯᑦ ᓴᐳᒻᒥᔭᐅᒍᑎᖏᑦ ᑲᔪᓯᒐᔭᕐᑐᑦ, ᓯᑕᒪᐅᔪᕐᑐᕕᓪᓗᓂ 
ᑲᑎᔭᐅᒍᓐᓇᑐᖅ;

•	 ᐃᑲᔪᕐᑕᐅᒍᑎᖏᑦ ᓯᕕᑦᑐᕆᐊᕐᑕᐅᒍᓐᓇᑐᑦ ᐃᓕᓐᓂᐊᑎᑕᐅᒌᕐᓯᒪᓕᕐᓗᓂ 
ᐃᑲᔪᕐᑕᐅᓂᐅᑉ ᑭᖑᓂᖓᒍᑦ ᐱᒍᑦᔨᒍᑎᓄᑦ.

ᖃᓄᖅ ᑐᑭᖃᕐᖃ “ᐅᑕᕐᕿᑎᑕᐅᓂᖅ”?
ᐃᓱᐊᕐᓯᕕᒻᒥ “ᐅᑕᕐᕿᓂᖅ” ᑐᑭᖃᕐᑐᖅ ᐱᒍᑦᔭᐅᒍᒪᔫᑉ 
ᐊᓪᓚᖁᑎᖏᑦᑕ ᐱᒋᐊᕐᑎᑕᐅᓂᖓᓂᑦ ᓯᕗᓪᓕᐹᒥᓗ 
ᐱᓇᓱᑦᑎᒥᒃ ᐅᖄᖄᑎᖃᕐᓂᖓᓂᒃ. ᐃᑲᔪᕐᑎᒧᑦ 
ᐅᖄᕕᐅᓯᒪᓕᑐᐊᕈᓂ ᐅᖄᕕᐅᒐᓱᑦᓯᒪᓕᕈᓂᓗᓐᓃᑦ, 
ᐱᒍᑦᔭᐅᔪᖅ ᐃᑲᔪᕐᑕᐅᔫᑉ ᐱᒋᐊᕐᓂᖓᓂᒃ ᐊᑑᑎᓲᖅ 
ᐅᑕᕐᕿᓂᕋᕐᑕᐅᒍᓐᓀᓯᑦᓱᓂ.

2025-2026-ᒥ, ᐅᑕᕐᕿᔪᑦ ᒥᑦᓴᐅᓴᕐᓱᒋᑦ 
30-ᖑᓚᐅᔪᑦ, ᑖᒃᑯᐊ ᐅᑕᕐᕿᔪᑦ ᐊᕐᕌᒍ ᐊᑑᑎᑎᓪᓗᒍ 
ᐃᑭᑦᑑᒍᓐᓇᕕᓕᒫᖏᓐᓄᑦ ᐃᑭᑦᑑᑎᑕᐅᒐᓱᐊᓲᑦ 
ᐱᒍᑦᔭᐅᓴᐅᑎᒋᒐᓱᐊᕐᓱᑎᒃ.

ᐱᒍᑦᔭᐅᓚᖓᔪᓂᒃ 
ᑲᒪᒋᐊᖕᖓᕕᒃ

ᐊᓪᓚᖁᑏᑦ 
ᐅᒃᑯᐃᑕᐅᓂᖓ 

ᑲᒪᔨᐅᓂᐊᕐᑐᒨᕆᓂᕐᓗ

ᑲᒪᒋᔭᐅᓂᖃᓚᐅᕐᑎᓇᒍᑦ 
ᐱᓇᓱᐊᕐᓃᑦ

ᐃᑭᓐᓂᐹᖃᕐᓱᑎ 3-ᓂᒃ 
ᐱᓇᓱᐊᕐᓃᑦ

ᓯᓚᑖᓂᑦ ᐱᓯᒪᔪᑦ 
ᐃᓱᐊᕐᓭᓂᕐᒧᑦ 
ᐱᒍᑦᔨᒍᑎᖏᑦ
8 ᐱᓇᓱᐊᕐᓃᑦ

ᐊᓯᖏᓐᓄᑦ ᓄᓇᓕᒻᒥ 
ᐱᒍᑦᔨᐅᑎᓄᑦ 
ᐅᓂᑐᑦᔭᐅᓃᑦ

ᐃᓱᐊᕐᓯᕕᐅᑉ 
ᐃᓗᐊᓂ 

ᐱᓇᓱᐊᕐᓃᑦ

ᑲᒪᒋᔭᐅᓂᐅᑉ 
ᑭᖑᓂᐊᒍᑦ 
ᐱᓇᓱᐊᕐᓃᑦ
8 ᐱᓇᓱᐊᕐᓃᑦ

ᓄᓇᒥ 
ᒪᒥᓴᕐᓃᑦ

ᐃᓱᐊᕐᓭᒋᐊᓪᓚᓃᑦ, 
ᕈᒪᔪᖃᕐᐸᑦ

ᐅᑕᕐᕿᑐᑦ

ᐊᕐᕌᒍᑕᒫᑦ ᓄᓇᓕᓐᓄᑦ ᐳᓛᕆᐊᕐᓂᖅ
ᕕᕗᐊᕆᒥᑦ ᒫᑦᔨᒧᑦ 2026-ᒥ, ᐃᑲᔪᕐᑕᐅᕕᒻᒦᓂᐅᑉ ᑭᖑᓂᖓᒍᑦ 
ᐃᑲᔪᕐᑏᑦ ᓄᓇᓕᓐᓅᓚᐅᔪᑦ ᑕᓪᓕᒪᓄᑦ ᓄᓇᕕᒻᒥ: ᐃᓄᑦᔪᐊᖅ, ᓴᓪᓗᐃᑦ, 
ᑲᖏᕐᓱᔪᐊᖅ, ᐳᕕᕐᓂᑐᖅ ᑲᖏᕐᓱᒧᓪᓗ. ᑖᒃᑯᐊ ᐳᓛᕆᐊᕐᓂᖓ 
ᓲᖑᓯᑎᑦᓯᒋᐊᕐᓂᐅᓱᓂ ᐅᑉᐱᕆᔭᐅᓂᖓᓂᒃ ᐃᓱᐊᕐᓯᕕᐅᑉ, 
ᖃᐅᔨᒪᔭᐅᓕᐅᒥᑎᑦᓯᒐᓱᐊᕐᓱᑎᒃ ᐃᓱᐊᕐᓯᕕᒻᒥᒃ ᐅᖄᖃᑎᒌᖃᑎᖃᕐᓱᑎᓪᓗ 
ᖃᓄᐃᖕᖏᓯᐊᕐᓂᒥᒃ, ᐃᑉᐱᓂᐊᕐᓂᓂᒃ, ᑭᖕᖒᒪᒋᔭᐅᔪᓂᒃ, 
ᐋᖓᔮᒍᑎᐅᒍᓐᓇᑐᓂᒃ ᐊᑐᖃᑦᑕᓂᕐᒥᒃ ᒪᒥᓴᕐᓂᒥᓪᓗ.

ᑲᑎᑦᓱᒋᑦ 69 ᐳᓚᕋᕐᑎᓗᒋᑦ ᑲᑎᔭᐅᓚᐅᔪᑦ: 38 ᐳᕕᕐᓂᑐᒥ, 21 ᑲᖏᕐᓱᒥ, 
7 ᐃᓄᑦᔪᐊᒥ, ᒪᕐᕉᒃ ᑲᖏᕐᓱᔪᐊᒥ ᐊᒻᒪᓗ ᐊᑕᐅᓯᖅ ᓴᓪᓗᓂ. ᑕᒪᓐᓇ 
ᑐᑭᓯᒍᑎᒋᓯᒪᔭᕗᑦ ᐱᒻᒪᕆᐅᓂᖓᓂᒃ ᐱᑐᑦᓯᒪᖃᑎᖃᕆᐊᖃᕐᓂᐅᑉ, 
ᐃᓄᒻᒥᒃ ᐃᓗᕐᖁᓯᕐᑎᒍᓪᓗ ᑐᖕᖓᕕᖃᕐᓗᑎᒃ ᓄᓇᓕᒻᒥᓂ.

ᓴᐳᒻᒥᓂᖅ ᓱᕐᕃᓂᖃᑦᓯᐊᕈᓐᓇᑐᖅ 
ᐸᕐᓇᓀᕐᑕᐅᓯᒪᕕᒻᒦᑐᓂᒃ
ᐊᕐᕌᒍᓂ ᐊᒥᓱᒐᓚᐅᓕᕐᑐᓂ ᐃᓱᐊᕐᓯᕕᒃ ᓴᐳᒻᒥᖃᑦᑕᓲᖅ ᖁᓕᓪᓗ 
ᒪᕐᕈᓗᓂᒃ ᐃᓄᑐᐃᓐᓇᓂᒃ ᐸᕐᓇᓀᕐᑕᐅᓯᒪᔪᓂᒃ ᑯᐯᒻᒥ ᑲᓇᑕᒥᓗ 
ᐸᕐᓇᓀᕐᑕᐅᓯᒪᕕᓐᓂ. ᑲᑎᓯᖃᑦᑕᓲᑦ ᖃᕆᑕᐅᔭᒃᑯᑦ ᖃᓪᓗᓈᑎᑑᕐᓱᑎᒃ 
ᐃᑲᔪᕐᑕᐅᓂᐅᑉ ᑭᖑᓂᖓᒍᑦ ᐃᑲᔪᕐᑎᓄᑦ, ᓈᓚᑦᑕᐅᓯᐊᖏᓐᓇᕋᓱᐊᕐᓱᑎᒃ 
ᑲᒪᒋᔭᐅᑦᓯᐊᖏᓐᓇᕋᓱᐊᕐᓱᑎᓪᓗ ᐃᑲᔪᕐᑕᐅᕕᒻᒦᓂᕕᓂᕐᒥᑕ ᑭᖑᓂᖓᒍᑦ 
ᓄᓇᓕᒻᒧᓗ ᐅᑎᕐᓂᖏᒍᑦ. 2025-2026-ᖑᑎᓪᓗᒍ ᒥᑦᓴᐅᓴᕐᓱᒋᑦ 
190 ᐊᓪᓚᖁᑎᖃᓚᐅᔪᑦ ᐃᓱᐊᕐᓯᕕᒻᒥ, 15 ᐃᓱᐊᕐᓯᕕᒻᒨᓚᐅᔪᒧᑦ 
ᐃᑲᔪᕐᑕᐅᒍᑎᓂᒃ ᐃᓕᓐᓂᐊᑎᑕᐅᒍᑎᓂᒃ ᐊᑑᑎᒋᐊᕐᑐᓱᑎᒃ ᐃᑲᔪᕐᑕᐅᓂᐊᑉ 
ᑭᖑᓂᖓᒍᑦ ᐃᑲᔪᕐᑎᓄᑦ ᐱᓇᓱᐊᖃᑎᐅᖃᑦᑕᓚᐅᑲᑦᓱᑎᒃ.

ᖃᐅᔨᒪᔭᐅᒋᐊᓖᑦ
•	 ᐃᑲᔪᕐᑕᐅᒍᑏᒃ ᐊᑕᐅᓯᕐᒥᒃ ᐃᑎᕐᕕᖃᓲᑦ, ᐃᑲᔪᕐᑕᐅᓂᐅᓪᓗ 
ᓯᕗᓂᖓᒍᑦ ᐊᑑᑎᔭᐅᒋᐊᓕᓐᓂᒃ ᐊᑑᑎᓲᖑᑦᓱᑎᒃ.

•	 ᐊᑐᐃᓐᓇᕈᕐᑎᓂᖅ ᐊᑑᑎᒋᐊᖃᓪᓚᕆᑦᑐᖅ ᐱᒍᑦᔭᐅᓚᖓᔫᑉ 
ᑭᖕᖒᒪᒋᔭᖏᓐᓂᒃ, ᐱᒐᓱᐊᕈᒪᓂᖓᓂᒃ ᐊᑐᐃᓐᓇᐅᓂᖓᓂᓪᓗ 
ᖃᐅᔨᒐᓱᐊᕈᑎᐅᑦᓱᑎᒃ.

•	 ᑐᑦᓯᕋᐅᑏᑦ ᖃᖓᑐᐃᓐᓇᖅ ᐃᓅᓯᕆᔭᐅᔪᓂ, ᐃᓚᐅᑎᓪᓗᒋᑦ 
ᐃᓚᒥᓂ, ᐱᓇᓱᒐᕐᒥᓂ, ᐱᖁᔭᑎᒍᑦ, ᓄᓇᓕᒻᒥᓂ ᐅᕝᕙᓗᓗᓐᓃᑦ 
ᐸᕐᓇᓀᕐᑕᐅᓯᒪᓂᖓᑕ ᖃᓄᐃᓕᖓᓂᖓ.

•	 ᓄᓇᓕᓐᓄᑦ ᐳᓛᕆᐊᕐᓂᖅ ᐊᑑᑎᒋᐊᖃᓲᖅ 
ᐅᑉᐱᕈᓱᓐᓂᑖᑦᓯᐊᖁᑦᓱᒋᑦ ᖃᐅᔨᒪᑦᓯᐊᖏᑦᑐᑦ ᐃᓱᐊᕐᓯᕕᐅᑉ 
ᐱᓇᓱᐊᓲᖏᓐᓂᒃ.

•	 ᐃᑲᔪᕐᑕᐅᓂᐅᑉ ᑭᖑᓂᖓᒍᑦ ᐃᑲᔪᕈᑏᑦ ᐊᑑᑎᔭᐅᑎᑕᐅᓲᑦ 
ᐃᓱᐊᕐᓯᕕᒻᒦᓂᐅᑉ ᐅᖓᑖᓄᑦ.

•	 ᐸᕐᓇᓀᕐᑕᐅᓯᒪᔪᑦ ᐃᑲᔪᕐᑕᐅᒍᑎᖏᑦ ᐃᑲᔪᕐᓯᓲᑦ ᐃᓄᓐᓂᒃ 
ᐃᑲᔪᕐᑕᐅᒍᑎᖃᕋᔭᖕᖏᑐᓂᒃ.

ᒥᑦᓴᐅᓴᕐᓱᒋᑦ

3 - 5
ᓄᑖᑦ ᐱᖓᓱᑦ ᑕᓪᓕᒪᓄᑦ 
ᑎᑭᑦᓱᑎᒃ ᐃᑲᔪᕐᑕᐅᒍᒪᓲᑦ 
ᐱᓇᓱᐊᕈᓯᑕᒫᑦ

92%
ᐃᑲᔪᕐᑕᐅᖁᔭᐅᓯᒪᔪᑦ, 
ᐃᓄᓕᕆᔨᓄᑦ, ᐱᖁᔭᓕᕆᔨᒧᑦ 
ᐊᓯᖏᓐᓄᓗᓐᓃᑦ

ᐃᑲᔪᕐᑕᐅᖁᔨᒍᑏᑦ ᐊᒥᓲᓂᕐᓭᑦ  
ᓄᓇᕕᒻᒥ ᐱᓇᓱᐊᕐᑐᓂᑦ ᐱᓲᑦ, 
ᑎᒍᔭᐅᔪᒪᒧᕕᓂᕐᓂᒃ ᑲᒪᔨᓂᑦ 
ᐱᖁᔭᓕᕆᔨᓂᓪᓗ

30
ᐅᑕᕐᕿᓚᐅᔪᑦ 
ᐅᖃᓕᒪᕕᐅᑦᓯᓱᑎᒃ ᐱᓇᓱᑦᑎᒧᑦ 
ᐅᐱᕐᖓᓴᒥ 2026-ᒥ

69 ᐳᓚᕋᕐᑎᓗᒋᑦ

38
ᐳᕕᕐᓂᑐᒥ

21
ᑲᖏᕐᓱᒥ

7
ᐃᓄᑦᔪᐊᒥ

2
ᑲᖏᕐᓱᔪᐊᒥ

1
ᓴᓪᓗᓂ

98
ᐸᕐᓇᓀᕐᑕᐅᓯᒪᔪᑦ ᐱᒍᑦᔭᐅᓯᒪᔪᑦ 
ᐸᕐᓇᓀᕐᑕᐅᓯᒪᕕᒻᒥ 
ᐃᑲᔪᕐᑎᖃᕐᓱᑎᒃ

ᒥᑦᓴᐅᓴᕐᓱᒋᑦ

190
ᐊᓪᓚᖁᑎᖃᕐᑐᑦ ᐃᓱᐊᕐᓯᕕᒻᒥ 
ᐸᕐᓇᓀᕐᑕᐅᓯᒪᔪᕕᓂᐅᑦᓱᑎᒃ 
ᓴᐳᒻᒥᔭᐅᒍᑎᒥᓂᒃ, 

ᐃᓚᐅᑎᓪᓗᒋᑦ 15
ᐃᓚᐅᒍᒪᓯᒪᔪᑦ ᐃᑲᔪᕐᑕᐅᓂᐅᑉ 
ᑭᖑᓂᖓᒍᑦ ᐃᑲᔪᕐᑕᐅᒍᑎᓄᑦ 
ᐱᓇᓱᐊᕐᑎᓄᑦ

2025-2026-ᒥ ᑐᑭᓯᒍᑎᑦᓭᑦ ᓄᐊᑕᐅᓯᒪᔪᑦ

ᐃᓱᐊᕐᓯᕕᒻᒥ 
ᒪᒥᓴᕈᑏᑦ
2025-2026-ᖑᑎᓪᓗᒍ, ᐃᓱᐊᕐᓯᕕᒻᒥ ᐱᓇᓱᐊᕈᓯᕐᓂ ᓯᑕᒪᐅᔪᕐᑐᓂ 
(8) ᒪᒥᓴᕈᑏᑦ ᓴᐳᒻᒥᒍᑎᒋᑦᓱᒋᑦ ᐃᓱᐊᕐᓯᕕᐅᑉ ᐊᑐᕐᑕᐅᑎᓲᖏᑦ. 
ᐱᖓᓱᐃᓕᕿᖓᑦᓱᑎᒃ ᐃᑲᔪᕐᓯᒍᑏᑦ, ᐃᑲᔪᕐᑕᐅᕕᒻᒦᑐᓄᑦ ᐊᑐᕐᑕᐅᓲᑦ 
ᓯᕗᓪᓕᐹᖅ ᐋᓐᓂᐊᓯᐅᕐᑕᐅᒍᑎᑎᒍᑦ, ᐃᓗᕐᖁᓯᕐᑎᒍᑦ ᓴᐳᒻᒥᔭᐅᒍᑏᑦ 
ᓄᓇᒥᓪᓗ ᓱᖃᑦᓯᑎᑦᓯᒍᑎᑎᒍᑦ.

ᐱᒍᑦᔭᐅᔪᑦ ᑐᕌᒐᖏᑦ ᐊᑦᔨᒌᖕᖏᑐᓂᒃ ᐊᑑᑎᔪᓂᒃ ᓄᐃᑕᑎᑦᓯᔪᑦ: 
ᐃᒥᐊᓗᒻᒥᒃ ᓄᕐᖃᓂᖅ ᐅᕝᕙᓗᓗᓐᓃᑦ ᐃᒥᐊᓗᓗᐊᖃᑦᑕᓂᕐᒥᓂᒃ 
ᓱᒐᓗᓗᐊᕈᓐᓀᕆᐊᕐᓂᖅ, ᐃᓱᒪᒥᒍᑦ ᑎᒥᒥᒍᑦ ᓲᖑᓯᒋᐊᕐᓂᖅ, 
ᐃᓅᖃᑎᖃᕐᓂᒥᓂᒃ ᐱᕙᓪᓕᑎᑦᓯᒋᐊᕐᓂᖅ, ᐅᖁᒣᑦᑐᑎᒎᓕᕋᒥᒃ 
ᓵᖕᖓᓯᒍᑎᑖᑦᓯᐊᕆᐊᕐᓂᖅ, ᐊᒻᒪᓗ ᐱᑐᖃᑎᖃᕆᐊᓪᓚᓂᖅ ᐃᓗᕐᖁᓯᕐᒥᓂᒃ, 
ᐃᓚᒥᓂᒃ, ᓄᓇᓕᒻᒥᓂᒃ ᓄᓇᒥᓂᓪᓗ.

2025-2026 ᓱᕐᕋᑕᐅᓯᒪᔪᑦ

3 ᐱᓇᓱᐊᕐᑎᓯᒍᑏᑦ 
ᐱᓇᓱᐊᕈᓯᕐᓂ ᓯᑕᒪᐅᔪᕐᑐᓂ (8) ᐱᔭᕇᕐᑕᐅᓚᐅᔪᑦ: ᐅᐱᕐᖓᓴᒥ 
2025, ᐅᑭᐊᒥ 2025 ᐊᒻᒪᓗ ᐅᑭᐅᒥ 2026

49 ᐱᒍᑦᔭᐅᓚᐅᔪᑦ 
ᐱᖓᓱᐃᓕᕿᖓᔪᓂ ᐃᑲᔪᕈᑎᑎᒍᑦ

26
ᐊᖑᑏᑦ

23
ᐊᕐᓀᑦ

3
ᐱᐊᕃᑦ

54%
ᐱᒍᑦᔭᐅᔪᑦ ᐅᖓᕙᒥᐅᑦ

40%
ᑕᓯᐅᔭᕐᔪᐊᒥᐅᑦ

6%
ᓄᓇᕕᐅᑉ ᓯᓚᑖᓂᒥᐅᑦ

“ᐃᓱᐊᕐᓯᕕᒻᒦᓱᖓ ᖃᐅᔨᖃᑦᑕᓚᐅᔪᕗᖓ ᐊᒥᓱᓂᒃ, 
ᑭᓇᐅᒻᒪᖔᕐᒪ ᑐᑭᓯᑦᓱᖓ, ᐃᓱᒪᑦᓴᓯᐅᕖᖕᖓᖃᑦᑕᓱᖓᓗ 
ᖃᓄᐃᑦᑑᒍᒪᒻᒪᖔᕐᒪ.”   
— ᐱᒍᑦᔭᐅᓯᒪᔪᖅ, 8-ᖑᒍᑎᖓᓂ ᐃᓕᓐᓂᐊᑎᑦᓯᒍᑏᑦ

ᓱᓇᐅᓂᖓ 8-ᓂᒃ ᐱᒍᑦᔨᒍᑎᓂᒃ ᐊᑑᑎᓂᐅᑉ
ᐊᑐᓂᑦ ᐱᓇᓱᐊᕐᑎᓯᒍᑎᐅᔪᓂ ᐃᓱᐊᕐᓯᕕᒻᒥ ᒪᑯᐊᖑᓲᑦ ᐋᓐᓂᐊᓯᐅᕐᑕᐅᒍᑎᑎᒍᑦ, ᐃᓗᕐᖁᓯᕐᑎᒍᑦ, ᐊᑕᐅᓯᐅᓈᕐᑎᑐᑦ, ᐊᒻᒪᓗ ᐊᒥᓲᑦᓱᑎᒃ 
ᓱᖃᑦᓯᒍᑏᑦ ᓴᐳᒻᒥᒍᑎᐅᓲᑦ ᐃᑲᔪᕐᑕᐅᕕᒻᒦᑐᓂᒃ ᒪᒥᓴᕐᑐᓂᒃ.

ᐃᓕᓐᓂᐊᑎᑕᐅᒍᑎᑎᒎᕐᓂᒥᓂ, ᐃᑲᔪᕐᑕᐅᔪᖅ ᐅᑯᓂᖓ ᐃᓚᐅᕕᖃᕈᓐᓇᑐᖅ:

ᐃᓚᒌᑦ ᐃᑲᔪᕐᑕᐅᒍᑎᖏᓐᓄᑦ ᐃᓚᐅᑎᓪᓗᒍ, ᓱᖃᑦᓯᒍᑎᖃᕆᐊᓪᓚᓲᖑᒻᒥᔪᑦ, ᒪᑯᓂᖓ:

16
ᑫᕙᓪᓚᒍᓯᕐᓂ 
ᐃᓂᒃᑳᑐᐊᕐᓂᒥᒃ 
ᐊᒥᕐᖄᖃᑎᖃᕐᓂᒥᓪᓗ

24
ᑫᕙᓪᓚᒍᓯᕐᓂᒃ ᖁᐊᕐᓵᓇᕐᑐᑰᕐᓯᒪᓂᕐᒥᒃ 
ᐃᓕᓐᓂᐊᑎᑕᐅᒍᑎᖃᕐᓱᑎᒃ ᐊᖑᑏᑦ 
ᐊᕐᓀᓗ ᐊᕕᓯᒪᑦᓱᑎᒃ

1
ᐊᑕᐅᓯᖅ ᐱᔭᕇᕐᓂᖅ

12
ᑫᕙᓪᓚᒍᓰᑦ ᐃᓚᒌᑦ 
ᑲᑎᒪᑎᑕᐅᓂᖓ, 
ᕿᑐᕐᖓᓂᒃ ᐱᕈᕐᓭᓂᕐᒥᒃ 
ᓵᖕᖓᓯᓗᐊᖕᖑᐊᓱᑎᒃ

180
ᑫᕙᓪᓚᒍᓯᕐᓂᒃ 
ᐋᓐᓂᐊᓯᐅᑕᕐᐅᒍᑎᑎᒍᑦ 
ᐃᑲᔪᕐᑕᐅᒍᑎᓂᒃ ᐊᑑᑎᑦᓱᑎᒃ

32
ᑫᕙᓪᓚᒍᓰᑦ ᐅᕕᒃᑫᑦ ᒪᙯᑦᑏᑦ 
ᐱᓇᓱᐊᕐᑎᑕᐅᓂᖓ

72
ᓂᒃ ᑫᕙᓪᓚᒍᓯᕐᓂᒃ 
ᐃᓗᕐᖁᓯᕐᒥᒃ ᓱᖃᑦᓯᒍᑎᖃᕐᓃᑦ 
(ᒥᕐᓱᓱᑎᒃ, ᓴᐸᖓᓕᕆᑦᓱᑎᒃ, 
ᖁᓪᓕᓴᔭᒥᒃ ᓴᓇᖕᖑᐊᓱᑎᒃ 
ᑕᑯᒥᓇᕐᑐᓕᐅᕐᓱᑎᓪᓗ)

8-12
ᑫᕙᓪᓚᒍᓯᕐᓂᒃ ᐃᓚᒌᑦ ᐃᑲᔪᕐᑕᐅᓱᑎᒃ 
ᐃᑲᔪᕐᑎᓄᑦ

1
ᐊᑕᐅᓯᖅ ᐅᒃᑯᐃᓯᓂᖅ

16
ᓂᒃ ᑫᕙᓪᓚᒍᓯᕐᓂᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ 
ᐃᖏᓕᓐᓂᐊᑎᑕᐅᒍᑎᖃᕐᓱᑎᒃ

64 – 96
ᑫᕙᓪᓚᒍᓯᕐᓂᒃ ᓄᓇᒥ ᒪᒥᓴᕐᓂᒥᒃ 
(ᒪᙯᓐᓂᖅ, ᐃᖃᓗᓐᓂᐊᓂᖅ 
ᐊᓯᖏᓐᓂᓗ ᐃᓗᕐᖁᓯᕐᒨᓕᖓᔪᓂᒃ 
ᓱᖃᑦᓯᒍᑎᖃᕐᓂᖅ)

8 – 12
ᑫᕙᓪᓚᒍᓯᕐᓂᒃ 
ᐊᑕᐅᓯᐅᓈᕐᑎᓱᑎᒃ ᐃᑲᔪᕐᑕᐅᓂᖅ

ᓯᕗᓪᓕᐹᖅ ᖃᔭᖅ 
ᐱᒍᑦᔭᐅᔪᓄᑦ ᓴᓇᔭᐅᔪᖅ
ᑖᓐᓇ ᐃᓗᕐᖁᓯᕐᑎᒍᑦ ᐱᓇᓱᐊᕐᑎᓯᒍᑎ ᐱᐅᓯᑐᖃᕐᓂᒃ ᐊᑑᑎᔭᐅᑎᑦᓯᓚᐅᔪᖅ 
ᖃᔭᓕᐅᕐᓱᑎᒃ ᐃᓄᑐᐃᓐᓇᐅᓱᑎᒃ ᐊᒫᕐᒥᓄᑦ ᐱᑐᒍᑎᒋᑦᓱᒍ 
ᐱᕐᖁᓯᑐᖃᕐᒥᓄᓪᓗ.

ᑖᑦᓱᒪ ᐱᓇᓱᐊᕐᑕᐅᓂᖓ ᓴᐳᒻᒥᔭᐅᓚᐅᔪᖅ ᐊᓓᓐ ᑯᓘᑦᓰᒧᑦ, ᐳᕕᕐᓂᑐᒥ 
ᐃᓕᓐᓂᐊᑎᑦᓯᔨᐅᖃᑦᑕᓯᒪᔪᒧᑦ ᖃᔭᓕᐅᕐᓂᒥᓪᓗ ᐃᓕᓐᓂᐊᑎᑦᓯᔨᐅᑦᓱᓂ, 
ᐃᓕᓐᓂᐊᑐᓂᒃ ᐃᑲᔪᕐᓯᓚᐅᔪᖅ ᓴᓇᑎᓪᓗᒋᑦ. ᐊᑕᐅᓯᒥᒃ 
ᐃᓕᓐᓂᐊᑎᑦᓯᓇᓕᒫᒥᒃ ᐊᑑᑎᓚᐅᔪᔪᑦ, ᐱᔭᕇᓚᐅᔪᖅ ᖃᔭᖅ ᑰᒃᔪᐊᒥ 
ᐃᒫᕐᑕᐅᑎᓪᓗᒍ, ᐱᒍᑦᔭᐅᔪᑦ ᐱᓇᓱᑦᑏᓗ ᐅᐱᒍᓱᓐᓂᖃᓚᐅᔪᑦ ᓴᓇᔭᕕᓂᕐᒥᓂᒃ 
ᐅᐱᒍᓲᑎᖃᕐᓱᑎᒃ.

ᐱᓇᓱᐊᕐᑕᐅᔪᖅ ᓄᐃᑦᓯᓚᐅᔪᖅ ᓯᕗᓕᒥᑕ ᖃᐅᔨᒪᔭᖏᓐᓂᒃ ᑐᓂᔨᓂᕐᒥᒃ, 
ᐃᓗᕐᖁᓯᕐᑎᒍᑦ ᐱᔪᕆᓂᕐᒥᒃ ᐊᒻᒪᓗ ᐱᔭᕇᕐᓂᒥᒃ ᓴᐳᒻᒥᒍᑎᐅᒍᓐᓇᑐᒥᒃ 
ᒪᒥᓴᕐᓂᖓᓂᒃ.

ᐊᑐᐊᕈᒪᒍᕕᐅᒃ 
ᐅᓂᒃᑳᕈᑕᐅᓂᕆᓚᐅᔭᖓ: 

ᓇᑯᕐᒦᖁᒍᑦ 
ᖃᐅᔨᒪᐅᓯᓕᓐᓂᒃ!
ᐊᑐᓂᑦ ᐱᓇᓱᐊᕐᑎᓯᒍᑎᐅᔪᑦ ᐱᕙᓪᓕᑎᑕᐅᒋᐊᕐᓯᒪᓲᑦ ᐃᓄᑐᖃᕐᓄᑦ, 
ᖃᐅᔨᒪᐅᓯᖃᕐᑐᓄᑦ, ᓄᓇᓕᒻᒥᓗ ᙯᕐᖁᔭᐅᓯᒪᔪᓄᑦ. ᐃᑲᔪᕐᓂᕆᓲᖓ 
ᓯᓚᑐᔫᑦᓱᑎᒃ ᐃᑲᔪᕐᓯᓲᑦ ᐃᓗᕐᖁᓯᕐᑎᒍᑦ, ᐊᑑᑎᓯᒪᔭᒥᓂᒃ 
ᐊᒥᕐᖃᕈᓯᖃᕐᓱᑎᒃ ᐅᖄᖃᑎᐅᒍᓐᓇᓯᐊᕐᓱᑎᓪᓗ.

ᑖᒪᒃᑯᐊ ᐊᑑᑎᓕᑐᐊᕐᒪᑕ ᐊᒥᕐᖄᕈᑎᖃᕐᓱᑎᒃ ᓲᖑᓂᕐᒥᓂᒃ 
ᐃᑲᔪᕐᑕᐅᒋᐊᕐᑐᓯᒪᔪᑦ ᐊᑦᑕᓇᖕᖏᑐᒦᒋᐊᒥᓂᒃ ᖃᐅᔨᓲᑦ, 
ᐱᑐᖃᑎᖃᕐᓱᑎᒃ ᓂᕆᐅᓐᓂᑖᕐᓱᑎᓪᓗ, ᐃᑲᔪᕐᑕᐅᓱᑎᒃ ᓲᓱᒋᔭᐅᑦᓯᐊᓱᑎᒃ, 
ᐃᓗᕐᖁᓯᕐᑎᒎᕐᑐᓂᒃ ᖁᐊᕐᓵᓇᕐᑐᑰᖃᑦᑕᓯᒪᓂᕐᒥᓗ ᖃᐅᔨᒪᑦᓯᐊᑐᓄᑦ.

ᐱᓇᓱᐊᕐᑎᓯᒍᑎᐅᔪᓂ ᐱᓇᓱᐊᕐᑎᓯᑎᓪᓗᑕ ᐅᑯᐊ 
ᐊᑑᑎᔭᐅᓚᐅᔪᑦ:

•	 ᐅᓂᒃᑳᑐᐊᕐᓂᖅ ᐃᓄᑐᖃᕐᓂᓗ ᐊᒥᕐᖄᖃᑎᖃᕐᓂᖅ

•	 ᐃᑦᓯᒍᕐᓂᓗᑦᑕᐅᓯᒪᓂᕐᒥᑦ ᒪᒥᓴᕐᓂᖅ

•	 ᐃᒻᒥᓂᒃ ᐃᓅᓯᕐᒥᓂᒃ ᑭᐱᓯᓂᕐᒥᒃ ᓯᕗᕐᖐᓯᒪᒐᓱᐊᕐᓂᖅ

•	 ᐃᓄᐃᑦ ᐃᕐᖃᓇᕐᑐᖁᑎᖏᑦ ᖃᓪᓗᓈᓄᓪᓗ ᑎᑭᑕᐅᓚᐅᕐᓯᒪᓂᖅ

•	 ᑎᒥᒥᓂᒃ ᑲᒪᒋᔭᖃᑦᓯᐊᓂᖅ

ᐃᓘᓐᓇᖏᓐᓂᒃ ᓇᑯᕐᒦᖁᒍᑦ ᙯᕐᖁᔭᐅᑦᓱᑎᒃ 
ᐊᖏᕐᓯᒪᓚᐅᔪᓕᒫᓂᒃ ᐃᑲᔪᕐᓯᓱᑎᓪᓗ 
ᐃᓕᓐᓂᐊᑎᑦᓯᒍᑎᑦᑎᓂᒃ, ᐅᑯᐊ:

•	 ᕚᓗᕆ ᓛᒃ

•	 ᒥᐊᔨ ᐁᑦᓯᓴᓐ

•	 ᑐᓄ ᓇᐹᕐᑐᖅ

•	 ᔩᓂ ᓵᓚ

•	 ᓵᓕ ᒍᐊᑦ ᐊᖓᔪᑦᓯᖅ

•	 ᒥᐊᔨ ᔪᐊᓇ ᖃᐅᒃᑫ

•	 ᐃᔪᒃᑲᖅ ᐱᖕᖑᐊᑐᖅ

•	 ᓵᒥ ᑯᐸ

•	 ᕕᒃᑑᔨᐊ ᑯᐸ ᑯᔅᓓᓐ

•	 ᐄᕙ ᓚᐹᔾ

•	 ᓴᓚ ᐹᓪᓚᔮᑦ

•	 ᓕᓯ ᐁᕈ

•	 ᐊᒫᓐᑕ ᓴᖑᔭᖅ ᒫᒃ ᓯᓅᐹᓗ

•	 ᐊᓯᓕᒫᑦᓯᐊᖏᓪᓗ!

ᖃᐅᔨᒪᔭᐅᒋᐊᓖᑦ
•	 ᐃᓱᐊᕐᓯᕕᒻᒥ ᐃᓕᓐᓂᐊᑎᑦᓯᒍᑏᑦ ᑐᖕᖓᕕᐅᒻᒪᑕ 
ᓄᓪᓚᖓᒍᑎᐅᑦᓱᑎᒃ, ᐃᓂᓪᓚᖓᑦᓱᑎᒃ ᓴᐳᒻᒥᖑᑎᐅᑦᓱᑎᓪᓗ.

•	 ᐊᑕᐅᓯᐅᓈᕐᑎᑐᑦ, ᐃᓚᒌᑦ, ᐁᑉᐸᕇᑦ ᐃᓄᑐᙯᓪᓗ 
ᐃᑲᔪᕐᑕᐅᓂᕆᓲᖓ ᓴᐳᒻᒥᓲᖅ ᐃᑲᔪᕐᑕᐅᕕᒻᒦᑐᑦ 
ᑭᖕᖒᒪᒋᔭᖏᓐᓂᒃ.

•	 ᐃᓗᕐᖁᓯᕐᑎᒍᑦ ᓄᓇᒥᓪᓗ ᓱᖃᑦᓯᑎᑦᓯᒍᑏᑦ ᓲᖑᓯᑎᑦᓯᒋᐊᓲᑦ 
ᐱᑐᑦᓯᒪᖃᑎᒌᓐᓂᖓᓂᒃ ᒪᒥᓴᕐᓂᐅᑉ, ᑭᓇᐅᓂᐅᑉ, ᓄᓇᐅᑉ 
ᓄᓇᓕᐅᓪᓗ.

•	 ᐋᓐᓂᐊᓯᐅᕐᑏᑦ, ᑲᑎᒪᓂᐊᕈᓯᖃᕐᑎᓯᒍᑏᓪᓗ ᐊᑕᐅᑦᓯᑯᓪᓗ 
ᓱᖃᑦᓯᑎᑦᓯᒍᑏᑦ ᒪᒥᓴᕐᓂᒥᒃ ᓈᒻᒪᓯᐊᕐᑐᑯᑦ ᐃᑲᔪᕐᓯᓲᑦ.

ᒪᒥᓴᕐᓂᖅ ᓄᓇᒥ
2025-ᖑᑎᓪᓗᒍ, ᐃᓱᐊᕐᓯᕕᒃ ᐱᒋᐊᕐᑎᓯᒋᐊᖕᖓᓚᐅᔪᖅ ᐱᖓᓱᓂᒃ 
ᓄᓇᒥ ᒪᒥᓴᕐᓂᒥᒃ ᐱᓇᓱᐊᕐᑎᓯᒍᑎᓂᒃ, ᔪᓓᒥ, ᐊᐅᒡᒍᓯᒥ ᓯᑦᑎᒻᐱᕆᒥᓗ. 
ᐃᓗᕐᖁᓯᕐᑎᒍᑦ ᓱᖃᑦᓯᑎᑦᓯᒍᑎᑎᒍᑦ, ᐊᒥᕐᖄᖃᑎᒌᓐᓂᖅ, ᐋᓐᓂᓯᐅᕐᑎᓄᑦ 
ᐃᑲᔪᕐᑕᐅᓂᖅ ᐱᓇᓱᐊᖃᑎᒌᑦᑐᓗ ᐊᑐᐃᓐᓴᐅᓂᖓ, ᓄᓇᒥ ᒪᒥᓴᕐᓂᖅ 
ᓱᕐᖁᐃᓯᒍᑎᐅᓯᒪᔪᑦ ᐱᒻᒪᕆᐅᓂᖓᓂᒃ ᐊᑦᔨᒌᖕᖏᑐᓂᒃ ᒪᒥᓴᕈᑎᑦᓴᓂᒃ 
ᒪᓂᔨᓯᒪᖃᑦᑕᕆᐊᖃᕐᓂᑎᓐᓂᒃ. ᐃᓚᖏᓐᓄᑦ ᐃᑲᔪᕐᑕᐅᕕᒻᒦᑐᓄᑦ, ᑖᒃᑯᐊ 
ᐃᑳᕈᑎᐅᖃᑦᑕᓚᐅᔪᒻᒪᑕ ᓴᐳᒻᒥᔭᐅᒍᑎᑖᕈᑎᐅᒋᐊᓪᓱᑎᒃ, ᐱᓗᐊᕐᑐᒥᒃ 
ᐱᓇᓱᐊᕈᓯᕐᓂ ᓯᑕᒪᐅᔪᕐᑐᓂ (8) ᐃᑲᔪᕐᑕᐅᕕᒻᒥ ᐃᓕᓐᓂᐊᑎᑕᐅᒍᑎᖏᓐᓄᑦ.

ᒪᒥᓴᕐᓂᖅ ᐃᓗᕐᖁᓯᕐᒥᒃ ᓄᓇᒥᓪᓗ 
ᐊᒫᖃᕐᑐᖅ
ᐃᖃᓪᓕᐊᓂᖅ, ᓄᓂᕙᓐᓂᖅ, ᐃᖃᓗᓕᕆᓂᖅ, ᐳᐊᓈᓯᕐᓂᖅ ᑐᑉᐱᑎᕐᓂᓗ 
ᐅᖄᖃᑎᒌᓐᓇᓯᐊᖑᓲᑦ, ᐊᒥᕐᖄᖃᑎᒌᓐᓇᓱᑎᒃ ᑐᑭᓯᑦᔫᒥᓇᕐᓱᑎᓪᓗ, 
ᐃᑲᔪᕐᑕᐅᕕᒻᒦᑐᑦ ᒪᒥᓴᕐᓂᒥᓂᒃ ᐱᒋᐊᕐᓂᓕᕆᒍᑎᒋᑦᓱᓂᐅᒃ 
ᑲᔪᓯᒍᑎᒋᑦᓱᓂᐅᓪᓘᓃᑦ.

ᐱᓇᓱᐊᕈᓯᑕᒫᑦ ᐱᒋᐊᕐᓂᖓᓂ ᐅᒃᑯᐃᕈᓯᓲᑦ ᐊᑐᐃᓐᓇᕈᕐᑎᓱᑎᓪᓗ 
ᐱᒍᑦᔭᐅᒍᑎᒋᓚᖓᔭᒥᓄᑦ, ᐅᒃᑯᐊᕈᓯᕐᒥᓱᑎᒃ ᐱᔭᕇᑐᐊᕋᒥᒃ ᐊᕐᖁᓯᓂᕐᒥᒃ 
ᐊᑑᑎᓚᐅᕐᑕᒥᓂᒃ.

ᓱᓇᐅᕙ ᒪᒥᓴᕐᓂᖅ ᓄᓇᒥ?
ᓄᓇᒥ ᒪᒥᓴᕐᓂᖅ ᐱᓇᓱᐊᕈᓯᓕᒫᒥ ᐊᑑᑎᓲᖅ ᐃᑲᔪᕐᑕᐅᕕᒻᒦᑐᑦ 
ᐱᕕᑦᓴᖃᕐᕕᒋᓱᖓ ᑐᑭᓯᓴᕐᓂᒥᒃ ᐅᐃᕆᒪᓂᕐᓘᑎᓂᒃ ᐊᑐᕐᓂᖅ 
ᖃᓄᐃᑦᑑᒪᖔᑦ, ᖃᓄᐃᖕᖏᓯᐊᕐᓂᖅ ᒪᒥᓴᕐᓂᓗ ᐊᕙᑎᖃᕐᓱᓂ 
ᐃᓗᕐᖁᓯᕐᒥᒃ ᐊᒫᖃᕐᑐᓂᒃ, ᓄᓇᒥ ᓄᓇᓕᒻᒥᓗ ᐃᓅᓯᕐᒥᒃ.

2025-2026 ᓱᕐᕋᑕᐅᓯᒪᔪᑦ

3 ᐱᓇᓱᐊᕈᓯᕐᓂᒃ 
ᓄᓇᒥ ᒪᒥᓴᕐᓂᖅ 
ᐊᑑᑎᓚᐅᔪᖅ ᔪᓓᒥ, ᐊᐅᒡᒍᓯᒥ ᓯᑦᑎᒻᐱᕆᒥᓗ 2025-ᒥ

25 ᐃᑲᔪᕐᑕᐅᕕᒻᒦᑐᑦ
ᑖᒃᑯᓂᖓ ᐊᑑᑎᓚᐅᔪᔪᑦ

9
ᐊᑕᐅᓯᐅᓈᕐᑎᑐᑦ

6
ᐃᓚᒌᑦ

10
ᐱᐊᕃᑦ

ᐱᓇᓱᐊᕈᓯᕐᓂ ᐃᑲᔪᕐᑕᐅᕕᒻᒦᑐᑦ 
ᑕᓯᐅᔭᕐᔪᐊᒥᐅᑦ ᐅᖓᕙᒥᐅᓪᓗ 
ᐱᓇᓱᐊᖃᑎᐅᓚᐅᔪᑦ



ᐱᖕᖑᐹ ᐃᒥᐊᓗᑦᑌᓕᓐᓇᖅ: 
ᓄᓇᓕᒻᒥᐅᓄᑦ ᐊᐅᓚᑦᔭᕆᐊᕈᑎ 
ᖃᓄᐃᖕᖏᓯᐊᕐᓂᒧᑦ 
ᕕᕗᐊᕆ 1-ᒥᑦ 28-ᒧᑦ, 2026-ᒥ, ᖁᓕᐅᖕᖏᒐᕐᑑᒍᑎᒋᓕᕐᑕᖓᓂᒃ 
ᐱᖕᖑᐹᓚᐅᔪᑦ ᓄᓇᕕᒻᒥᐅᓕᒫᑦ ᐃᓚᐅᖁᔭᐅᑦᓱᑎᒃ ᐃᓱᒪᑦᓴᓯᐅᕈᑎᖃᕐᓗᑎᒃ 
ᐅᐃᕆᒪᓂᕐᓘᑎᒋᓲᒥᓂᒃ ᐊᑕᐅᓯᐅᓈᕐᑎᓱᑎᒃ ᓄᓇᓕᐅᑦᓱᑎᓪᓗ. ᑕᒡᒐᓂ 
ᐊᕐᕌᒍᒥ, ᓵᖕᖓᓯᓚᐅᕐᑐᒍᑦ ᐅᓄᕐᓯᒋᐊᕆᓂᕐᒥᒃ ᐃᓚᐅᔪᓄᑦ ᐱᖕᖑᐹᕐᑐᓄᑦ 
ᓴᐳᒻᒥᖑᑎᐅᓲᓂᒃ, ᐊᑕᐅᓯᐅᓈᕐᑎᑐᑦ ᑲᑎᔭᐅᖃᑦᑕᓱᑎᒃ, ᖃᐅᑕᒫᑦ 
ᑐᓴᕐᑎᑕᐅᖃᑦᑕᓱᑎᒃ ᑭᓇᓕᒫᒃᑯᓄᑦ ᕿᒥᕐᕈᔭᐅᒍᓐᓇᖏᑦᑐᓂᒃ Facebook-
ᑯᑦ ᐃᑲᔪᕐᑕᐅᒍᑎᖃᕆᐊᓪᓚᓱᑎᓪᓗ.

ᐱᖕᖑᐹ ᐃᒥᐊᓗᑦᑌᓕᓂᖅ ᓄᓇᓕᓕᒫᓄᑦ ᐊᑐᐃᓐᓇᐅᖏᓐᓇᑐᖅ 
ᐊᑐᕐᑕᐅᒍᓐᓇᓱᓂ ᑐᕌᒐᖃᕐᓱᓂ ᓯᕗᕐᖐᓯᒪᒐᓱᐊᕐᓂᒥᒃ, ᑫᓪᓚᑐᐃᓂᕐᒥᒃ 
ᖃᓄᐃᖕᖏᓯᐊᕐᓂᒥᓪᓗ. ᐃᓱᒪᑦᓴᓯᐅᕐᕕᖃᕐᑎᓱᒋᑦ ᐃᒥᐊᓗᓄᒻᒥᒃ 
ᓄᕐᖃᓚᕆᓐᓂᒥᒃ ᐊᑑᑎᑎᒐᓱᐊᕐᓇᒋᑦ, ᐃᒥᐊᓗᑦᑌᓕᔪᑦ ᓯᕗᒧᐊᒍᑎᒋᑦᓱᓂᐅᒃ 
ᓇᒻᒥᓂᖅ ᑐᕌᒐᖃᕐᓱᑎᒃ ᐊᑑᑎᓪᒪᕆᑦᑕᒥᓂᓪᓗ ᑐᖕᖓᕕᖃᕐᓱᑎᒃ.

2026 ᓱᕐᕋᑕᐅᓯᒪᔪᑦ

153 
ᐃᓚᐅᓚᐅᔪᑦ 
2026-ᒥ ᐱᖕᖑᐹᕐᑎᓗᒋᑦ

27%
ᐃᓚᐅᒋᐅᕐᑐᑦ

63%
ᐃᓚᐅᖃᑦᑕᓯᒪᔪᑦ

40%
ᐃᓚᐅᔪᑦ ᐃᒥᐊᓗᕐᖃᔦᕐᓂᒥᒃ 
ᑐᕌᒐᖃᓚᐅᔪᑦ

38%
ᐅᖃᓚᐅᔪᑦ ᐱᖕᖑᐹᕐᓂᒥᓂ 
ᓴᐳᒻᒥᔨᖃᕆᐊᑐᖕᖏᓂᕐᒥᓂᒃ

18%
ᐱᖕᖑᐹᕐᑐᑦ ᐊᑕᐅᓯᐅᓈᕐᑎᓗᑎᒃ 
ᐃᑲᔪᕐᑕᐅᒍᑎᑖᕆᐊᓪᓚᒍᒪᓚᐅᔪᑦ

7 ᐃᓄᐃᑦ 
ᐅᖄᖃᑎᖃᖃᑦᑕᓚᐅᔪᑦ ᐃᑲᔪᕐᑎᓂᒃ

ᓱᖃᑦᓯᑎᑦᓯᒍᑏᑦ ᓴᐳᒻᒥᒍᑏᓪᓗ
•	 ᓄᓇᓕᓕᒫᑎᒍᑦ 28-ᓂ ᐅᓪᓗᓂ ᖃᐅᔨᒪᔭᐅᑎᑦᓯᓂᖅ

•	 ᖃᐅᑕᒫᑦ ᐊᓪᓚᖃᑦᑕᓱᑎᒃ Facebook-ᑯᑦ

•	 ᐱᓇᓱᐊᕈᓯᑕᒫᑦ ᓇᓚᐅᑦᓵᑎᑕᐅᖃᑦᑕᓚᐅᔪᑦ ᑫᓪᓚᑐᕐᑕᐅᒍᑎᓂᒃ

•	 ᐱᒐᓱᐊᕈᒥᓇᕐᑐᓂᒃ ᐊᓪᓚᕕᐅᖃᑦᑕᓚᐅᔪᑦ

•	 ᐊᑕᐅᓯᐅᓈᕐᑎᓗᑎᒃ ᓴᐳᒻᒥᔭᐅᒍᓐᓇᕕᖃᕐᑎᑕᐅᓚᐅᔪᑦ

•	 30-ᓂᒃ 60-ᓄᑦ ᑎᑦᑖᐱᓐᓄᑦ ᑲᑎᓯᒍᓐᓇᓚᐅᔪᑦ ᖃᕆᑕᐅᔭᒃᑯᑦ 
Koalendar ᐊᑐᕐᓱᒍ

•	 ᓄᓇᕕᒻᒥᐅᑦ ᐃᒥᐊᓗᓲᖑᖕᖏᑐᑦ ᓄᐃᑕᑎᓲᖏᑦ 
ᖃᐅᔨᑎᑦᓯᒍᑎᐅᓚᐅᔪᑦ

ᖃᐅᔨᒪᔭᐅᒋᐊᓖᑦ
•	 ᓴᐳᒻᒥᔭᐅᒍᑏᑦ ᐊᑦᔨᒌᖕᖏᑑᒍᓐᓇᑐᑦ, ᐊᑐᐃᓐᓇᐅᔪᑦ ᓄᓇᓕᓐᓂᓗ 
ᑐᖕᖓᕕᖃᕐᓱᑎᒃ.

•	 ᐃᓚᐅᔪᑦ ᐊᑦᔨᒌᖕᖏᑐᓂᒃ ᑐᕌᒐᖃᕈᓐᓇᑐᑦ, ᐃᓚᐅᑎᓪᓗᒋᑦ 
ᐃᒥᐊᓗᒻᒥᒃ ᓄᕐᖃᓂᖅ, ᐃᒥᐊᓗᖕᖏᓂᕐᓴᐅᓂᖅ ᓇᒻᒥᓂᕐᓘᓃᑦ 
ᐃᓱᒪᑦᓴᓯᐅᕐᓂᖅ.

•	 ᖃᐅᑕᒫᑦ ᐱᖕᖑᐹᖃᑎᐅᔪᑦ ᐅᖄᕕᐅᖃᑦᑕᓱᑎᒃ 
ᐃᒥᕐᑌᓕᒍᓐᓇᓂᕐᓴᐅᓚᐅᔪᑦ.

•	 ᐱᖕᖑᐹ ᑲᔪᓯᔪᖅ ᓄᓇᓕᓕᒫᑎᒍᑦ ᐊᑑᑎᔭᐅᑎᑕᐅᑦᓱᓂ 
ᐃᑎᕆᐊᖕᖓᕈᑎᐅᑎᓪᓗᒍ ᖃᓄᐃᖕᖏᓯᐊᕐᓂᒧᑦ.

ᓵᓚᖃᐅᑎᑖᓚᐅᔪᖅ ᓄᓇᒥᐅᑦ 
ᐅᔭᕋᓐᓂᐊᑦ ᐱᖓᓱᓂᒃ ᐅᓕᑲᑦᑕᓂᒃ 
ᑐᓂᔨᓚᐅᔪᒻᒪᑕ ᑖᓐᓇ ᐃᓚᒐᓐᓂᒃ 
ᓵᓚᖃᓚᐅᔪᖅ!

ᒪᒥᓴᕐᓂᐅᑉ ᑮᓇᐅᔭᕐᑐᓂᖓ: 
ᑮᓇᐅᔭᕐᑐᕈᑎᐅᓯᒪᔪᓂᒃ ᕿᒥᒃᕈᓂᖅ
ᐊᕐᕌᒍᐃᑦ ᐱᖓᓱᑦ ᐊᓂᒍᕐᓯᒪᓕᕐᑎᓗᒋᑦ ᐊᐅᓚᓯᒪᓕᕐᑎᓗᒍ 
ᐱᓇᓱᐊᕐᕕᑖᕐᖃᒥᕗᑦ, ᐊᕐᕌᒍᓕᒫᒥ ᑮᓇᐅᔭᕐᑐᓂᖓ ᐱᓇᓱᐊᕐᓂᐅᓯᒪᔪᑦ 
ᐱᖓᓱᓂᒃ ᓯᑕᒪᐅᔪᕐᑐᓂᒃ ᐱᓇᓱᐊᕈᓯᕐᑐᓱᑎᒃ ᒪᒥᓴᕐᕕᒥ ᐊᒻᒪᓗ ᐱᖓᓱᑦ 
ᒪᒥᓴᕐᑎᓯᓃᒃ ᓄᓇᒥ ᑌᒪᑦᓭᓇᓕᒍᓪᓇᓯᒪᓕᕐᑐᑦ $13 ᒥᓕᐊᕌᕐᓱᑎᒃ ᐊᕐᕋᒍᑕᒫᑦ. 

2025-2026-ᒥ, ᐱᓇᓱᐊᕐᕕᑕ ᐊᕐᕌᒍᖓ ᐃᓱᓕᓚᐅᔪᖅ 
ᑮᓇᐅᔭᕐᑕᓯᔭᐅᒪᒍᑎᖏᑦ ᐅᓄᕐᓂᓴᐅᓕᕐᑎᓗᒋᑦ ᑮᓇᐅᔭᕐᑐᕈᑎᕕᓂᐅᔪᓂᑦ 
$710,992-ᓄᑦ, ᐃᑭᓐᓂᓴᐅᑦᓱᑎᒃ $1,524,006-ᓂᑦ ᐊᕐᕌᒍᓚᐅᔪᒥᓂᑦ.  
ᑮᓇᐅᔭᕐᑐᕈᑏᑦ ᑲᑎᑦᓱᑎᒃ $12.3 ᒥᓕᐊᖑᓚᐅᔪᑦ, 2024-2025-ᒥ 
ᑮᓇᐅᔭᕐᑐᕈᑎᕕᓂᐅᔪᓂᑦ $12.87 ᒥᓕᐊᓂᑦ ᐃᑭᓐᓂᓴᐅᓕᕐᓱᑎᒃ.  
ᑮᓇᐅᔦᑦ ᐃᑎᕐᑐᑦ ᑲᑎᑦᓱᑎᒃ $13.0 ᒥᓕᐊᖑᓚᐅᔪᑦ, $14.4 
ᒥᓕᐊᖑᓚᐅᔪᑦᓱᑎᒃ ᐊᕐᕌᓂ.  ᑮᓇᐅᑦᔭᓵᑦ ᐱᕙᓪᓕᖁᑏᓪᓗ 
ᐊᓯᑦᔨᒍᑎᐅᓂᕐᐸᐅᓚᐅᔪᑦ ᑮᓇᐅᔭᕐᑐᕈᑎᕕᓂᕐᓄᑦ, ᓄᐃᑕᑎᑦᓯᓱᑎᒃ ᐱᓇᓱᑦᑏᑦ 
ᓄᕐᖃᑲᑦᑕᓯᒪᓂᕐᓴᐅᓯᒪᓂᖓᓂᒃ ᒪᕐᕉᓂ ᐊᕐᕌᒎᓐᓂ ᐊᓂᒍᓚᐅᕐᑑᓂ 
ᐃᓂᓪᓚᑎᕆᐊᓪᓛᑕᐅᓂᖓᓂᓪᓗ ᑲᔪᓯᔪᒃᑯᑦ ᑲᒪᒋᔭᖃᕐᓂᒧᑦ ᐱᒍᑦᔨᐅᑏᑦ 
ᐱᓇᓱᐊᕐᑕᐅᕕᖓᑕ.

ᑮᓇᐅᔦᑦ ᐃᑎᕐᑐᑦ ᑲᑕᒋᐊᕐᓯᒪᓂᖓ ᑌᒣᓚᕿᔪᖅ ᐃᑭᓐᓂᓴᐅᓕᕐᒪᑕ 
ᒪᑭᕝᕕᐅᑉ ᑐᓂᕙᑦᑕᖏᑦ, ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕᓗ ᐅᖓᓗᒻᒥᑦ 
ᑐᓂᕙᑦᑕᖏᑦ ᐊᒻᒪᓗ ᑕᕗᖓᐅᓕᒍᓐᓇᑐᓂᒃ ᐱᓇᓱᒐᖃᕐᑎᓯᓂᕐᒧᑦ 
ᐱᓇᓱᐊᕐᑕᖏᓐᓂᑦ ᐱᔪᐃᑦ ᐱᑦᔪᑎᐅᑎᓪᓗᒋᑦ ᐊᒥᓱᐃᑦ ᐱᓇᓱᒉᑦ 
ᐃᓄᐃᕈᕐᓯᒪᓚᐅᕐᓂᖏᓐᓄᑦ, ᐊᒻᒪᓗ ᐋᕐᕿᒋᐊᕐᑕᐅᒍᑎᒋᓯᒪᔭᖓᓄᑦ 
ᐊᕐᕌᒍᓚᐅᕐᑐᒥ ᑮᓇᐅᔦᑦ ᐊᓪᓚᑕᐅᓯᒪᒍᑎᖏᑦᑕ ᑲᑎᕕᒃ ᓄᓇᓕᓕᒫᑦ 
ᑲᕙᒪᖓᑕ ᑖᕗᖓᐅᓕᒍᓐᓇᑐᓂᒃ ᐱᓇᓱᒐᖃᕐᑎᓯᓂᕐᒧᑦ ᐱᓇᓱᐊᕐᕕᖓᓂ 
ᑮᓇᐅᔭᖁᑎᖏᑦ.  ᐊᐅᓚᑦᓯᓂᕐᒨᓕᖓᑦᓱᑎᒃ ᑐᓂᕈᑎᐅᓯᒪᔪᑦ ᐊᓯᖏᓐᓂᑦ 
ᑮᓇᐅᔭᖃᕐᑎᓯᔨᓂᑦ - ᓄᓇᕕᒻᒥ ᐃᓗᓯᓕᕆᔨᒃᑯᓂᑦ (NRBHSS) ᑯᐯᓪᓗ 
ᐋᓐᓂᐊᓂᓕᕆᓂᕐᒧᑦ ᑐᕐᖃᑕᕐᕕᑯᖏᓐᓂᑦ (MSSS) -ᑌᒪᑦᓭᓇᓕᐅᒐᑐᐃᓐᓇᑐᑦ 
ᐅᓄᕐᓯᒋᐊᕈᑎᖃᕐᑎᑕᐅᓯᒪᑦᓱᑎᓪᓘᓃᑦ.

ᐱᓗᐊᕐᑐᒥᒃ, ᐊᒥᐊᒃᑯᐃᑦ ᐊᑐᕐᑕᐅᒍᓐᓇᕕᖃᑦᓯᐊᑐᑦᓴᔦᑦ ᑲᑕᒋᐊᓚᐅᕐᒥᔪᑦ 
$1.9 ᒥᓕᐊᕕᓂᐅᑦᓱᑎᒃ $822,000-ᕈᕐᓱᑎᒃ, ᑮᓇᐅᔭᕐᑕᓰᒍᑕᐅᓯᒪᒐᒥᒃ 
ᓯᑕᒪᐅᔪᕐᑐᓂᒃ ᐊᓂᕐᕋᑕᓕᒻᒥᒃ ᐱᓇᓱᑦᑏᑦ ᐊᓂᕐᕋᓴᖓᓂᒃ ᓴᓇᒍᑎᐅᑦᓱᑎᒃ, 
ᐱᐊᕃᑦ ᐊᓂᖕᖑᐊᕕᖓᓂᒃ ᐱᔭᕇᕈᑕᐅᑦᓱᑎᒃ, ᓯᓚᒥᓗ ᓇᑦᓯᑎᐅᑉ 
ᐊᓃᕋᔭᕐᕕᐅᑉ, ᓄᓇᒃᑯᔪᖃᐅᑎᐅᑉ ᐊᓯᖏᑕᓗ ᐱᐅᒃᑯᑎᒻᒪᕇᑦ 
ᓂᐅᕕᕐᑕᐅᓂᖓᓄᑦ ᐱᐅᓯᓕᑎᕆᓂᕐᒧᓗ (ᓄᓇᒃᑰᔫᓂᒃ, ᐃᓪᓗᐊᐱᓐᓂᒃ, 
ᒪᙯᒍᑎᓂᓪᓗ).

ᑕᒡᒐᓂ ᐊᕐᕌᒍᒥ, ᑲᑎᒪᔩᑦ ᑲᔪᓯᑎᑦᓯᓚᐅᕐᑐᑦ ᒪᕐᕉᓂᒃ ᒪᓕᒑᓐᓂᒃ 
ᓱᖑᓰᒋᐊᕈᑎᑦᓴᐅᑎᓪᓗᒋᒃ ᐃᑉᐱᒋᔭᐅᑦᓯᐊᕆᐊᖃᕐᓂᖓᓂᒃ 
ᓴᕐᕿᔭᑦᓯᐊᑐᒃᑯᓗ ᐊᐅᓚᑕᐅᒍᓯᖃᕆᐊᖃᕐᓂᖓᓂᒃ ᐊᒥᐊᒃᑯᐃᑦ 
ᐊᑐᕐᑕᐅᒍᓐᓇᕕᖃᑦᓯᐊᑐᑦᓴᔦᑦ ᑐᓂᕐᕈᑎᐅᔪᐃᓪᓗ.

ᐊᐅᒡᒎᓯ 2025-ᒥ, ᑲᑎᒪᔩᑦ ᑲᔪᓯᑎᑦᓯᓚᐅᔪᑦ ᒪᓕᒐᕐᒥᒃ ᐃᓕᖓᔪᒥᒃ 
ᐊᐅᓚᑕᐅᒍᓯᖏᓐᓄᑦ ᐊᒡᒍᑐᕐᑕᐅᒍᓯᖏᓐᓄᓗ ᑐᓂᕐᕈᑎᐅᔪᐃᑦ.  ᑕᒡᒎᓇ 
ᒪᓕᒐᕐᑎᒍᑦ, ᐊᑐᕐᑕᐅᒍᓐᓇᕕᖃᑦᓯᐊᑐᑦᓴᔦᑦ ᑐᓂᕐᕈᑏᑦ ᐊᒡᒍᑕᐅᓲᑦ 

ᐊᕐᕌᒍᑕᒫᑦ ᑐᖕᖓᕕᐅᑎᓪᓗᒋᑦ ᐃᓱᐊᕐᓯᕕᐅᑉ ᓯᕗᓪᓕᐸᐅᑦᔭᐅᔪᑦᓴᖁᑎᖏᑦ, 
ᐊᐅᓚᑦᓯᒍᓐᓇᕈᑎᖏᑦ ᐸᕐᓇᑕᐅᓯᒪᔪᐃᓪᓗ ᑐᕌᒐᖏᑦ, ᐃᑲᔪᕐᓯᒪᒍᑎᑦᓴᐅᓗᑎᒃ 
ᐱᓇᓱᐊᕋᑦᓴᓗᑯᐊᐱᓕᐊᖑᓯᒪᔪᓂᒃ ᐊᒻᒪᓗ/ᐅᕝᕙᓗᓐᓃᑦ 
ᐊᒡᒍᑐᕐᑕᐅᒋᐊᓪᓚᓚᖓᑦᓱᑎᒃ ᓄᓇᕕᐅᑉ ᓄᓇᓕᖏᓐᓄᑦ ᐅᑯᐊ 
ᓯᕗᓪᓕᐸᐅᑦᔭᐅᔪᑦᓴᓕᐊᖑᒪᔪᑦ ᒪᓕᓪᓗᒋᑦ:

•	 ᐅᐃᕆᒪᓇᕐᑐᐃᑦ ᐊᑐᕐᑕᐅᓂᖓᓅᓕᖓᔪᑦ ᐱᒍᑦᔨᐅᑏᑦ ᐃᑲᔪᕐᓯᒍᑎᐅᔪᓪᓗ

•	 ᐃᓅᓱᑦᑐᐃᑦ ᖃᓄᐃᖕᖏᓯᐊᓂᖓᓅᓕᖓᔪᑦ

•	 ᑐᑭᓯᒪᔭᐅᑎᑦᓯᒐᓱᐊᕐᓂᒧᑦ, ᑐᓴᐅᒪᔭᐅᑎᑦᓯᓂᕐᒧᑦ ᑮᓇᐅᔭᕐᓯᐅᓂᕐᒧᓗ 

ᐊᕐᕌᒍᒥ ᐊᑑᑎᑎᑕᐅᒋᐊᖓᕕᖓᓂ ᑖᒃᑯᐊ, ᑲᑎᒪᔩᑦ  $259,000-
ᓂᒃ ᓄᐊᑕᐅᒪᔪᓂᑦ ᐊᑐᕐᑕᐅᒍᓐᓇᕕᖃᑦᓯᐊᑑᑦᓱᑎᒃ ᑐᓂᕐᕈᑎᐅᓯᒪᔪᓂᑦ 
ᑮᓇᐅᔭᖃᕐᑎᓯᒍᑎᖃᓚᐅᔪᑦ ᓄᓇᕕᐅᑉ ᓄᓇᓕᖏᓐᓄᑦ  ᑲᔪᓯᔪᒃᑯᑦ 
ᑲᒪᒋᔭᖃᕐᓂᒥᒃ ᐱᒍᑦᔨᐅᑎᓕᕆᔩᑦ ᐊᕐᕕᑕᕈᑎᖏᓐᓂ ᐅᒥᐊᕐᓯᒍᑎᐅᑎᑦᓱᒋᓪᓗ 
ᐊᑐᕐᑕᐅᕙᓐᓂᐊᑐᒥᒃ ᓄᓇᒥ ᒪᒥᓴᕐᑎᓯᒍᑎᐅᔪᓄᑦ.

ᓯᑎᒻᐱᕆ 2025-ᒥ, ᑲᑎᒪᔩᑦ ᑲᔪᓯᑎᑦᓯᓚᐅᔪᑦ ᐊᐅᓚᑦᓯᓂᕐᒧᑦ 
ᐊᑐᕐᑕᐅᒍᓐᓇᕕᖃᑦᓯᐊᑑᑦᓱᑎᒃ ᐊᒥᐊᒃᑯᓯᒪᔪᐃᑦ ᒪᓕᒐᖓᓂᒃ, 
ᓄᐃᑦᓯᒍᑎᒋᑦᓱᒍ ᒪᕐᕉᓂᒃ ᑮᓇᐅᔭᖁᑎᐅᓚᖓᔫᓐᓂᒃ:

A. ᑐᓄᕙᕐᑕᐅᒪᔪᑦ ᐊᐅᓚᑦᓯᓂᕐᒨᓕᖓᑦᓱᑎᒃ ᑮᓇᐅᔦᑦ — ᑮᓇᐅᔦᑦ 
ᐊᑦᑕᓇᖕᖏᑑᖁᓪᓗᒋᑦ ᓴᐳᑎᓯᒪᔭᐅᑦᓯᐊᖁᓪᓗᒋᓪᓗ ᐱᒍᑦᔨᐅᑎᓪᓚᕆᐅᔪᑦ, 
ᑐᕌᒐᖃᕐᑎᑕᐅᑦᓱᑎᒃ 20%-ᖓᓂᒃ ᐊᕐᕌᒍᓕᒫᒥ ᐊᐅᓚᑦᓯᓂᕐᒧᑦ 
ᑮᓇᐅᔭᖁᑎᐅᕙᑦᑐᐃᑦ.

B. ᐱᐅᒃᑯᑎᒻᒪᕆᓐᓂᒃ ᐱᕙᓪᓕᐊᑎᑦᓯᒍᑎᑦᓭᑦ ᑮᓇᐅᔦᑦ — 
ᑮᓇᐅᔭᖃᕐᑎᓯᒍᑎᑦᓴᐅᓱᑎᒃ ᐱᐅᒃᑯᑎᒻᒪᕇᑦ ᐱᓇᓱᐊᕐᑕᐅᓂᖓᓂᒃ, 
ᓄᑕᐅᓯᓕᑎᕆᓂᐅᔪᓂᒃ, ᐊᕗᖓᐅᓕᔪᑎᒍᓪᓗ ᐱᐅᒃᑯᑎᓂᒃ 
ᑮᓇᐅᔭᖃᕐᑎᓯᒍᑎᑦᓴᐅᓗᑎᒃ, ᓯᕗᓪᓕᐸᐅᑦᔭᐅᓂᖃᕐᑎᓗᒍ 
ᑮᓇᐅᔭᖃᑦᓯᐊᑎᑕᐅᒋᐊᖃᕐᓂᖓ ᐱᓇᓱᑦᑏᑦ ᐊᓂᕐᕋᖃᕆᐊᖃᕐᓂᖓᑕ, 
ᐃᑲᔪᕐᓯᒪᒍᑏᑦ ᐃᕐᐸᑎᑕᐅᓂᖓ ᓄᓇᕕᐅᑉ ᓄᓇᓕᖏᓐᓄᑦ 
ᓄᐃᑎᕆᒍᑎᐅᓗᑎᓪᓗ ᐃᓕᕐᕈᓯᕐᑎᒎᓕᖓᑦᓯᐊᑐᓂᒃ ᐱᓇᓱᐊᕐᕕᓂᒃ.

ᐊᕐᕌᒍᒥ ᐊᑑᑎᑎᑕᐅᒋᐊᖓᕕᖓᓂ ᑖᒃᑯᐊ, ᑲᑎᒪᔩᑦ ᑐᓂᓯᓚᐅᔪᑦ $1.85 
ᒥᓕᐊᓂᒃ ᐱᐅᒃᑯᑎᒻᒪᕇᓐᓂᒃ ᐱᕈᕐᓭᒍᑎᑦᓴᐅᓱᑎᒃ ᑮᓇᐅᔭᖁᑎᒋᔭᐅᔪᓄᑦ 
ᐊᑭᓖᒍᑎᐅᓂᐊᕐᑎᓗᒋᑦ ᑮᓇᐅᔭᕐᑕᓰᒋᐊᖕᖓᐅᑎᕕᓂᕐᓂᒃ ᐱᖁᑎᑦᓴᖏᓐᓂᓗ 
ᓄᑖᑦ ᓯᑕᒪᐅᔪᕐᑐᑕᖃᕐᓱᑎᒃ ᐊᓂᕐᕋᕆᔭᐅᔪᑦ ᐱᓇᓱᑦᑎᓄᑦ.

2025-2026 -ᒥ ᐊᕐᕌᒍᓂᐊᓕᕐᒥᔪᒥᓗ, ᑮᓇᐅᔭᓕᕆᔩᑦ 
ᐱᓇᓱᐊᕐᕕᖓ ᐃᓂᓪᓚᑎᕆᐊᓪᓚᕉᑕᕆᔪᖅ ᓱᖑᓯᓭᑦᓱᓂ ᐱᓇᓱᐊᕐᑐᑦ 
ᐱᒍᓐᓇᓯᒍᑎᑦᓴᖏᓐᓂᒃ ᖃᐅᔨᒪᔪᖕᖑᓕᐅᒥᒍᑎᑦᓴᖏᓐᓂᓗ, 
ᐃᑲᔪᕐᓯᒪᒋᐊᓪᓛᓗᑎᓪᓗ ᐱᐅᓯᓕᑎᕐᑕᐅᒍᑎᑦᓴᖏᓐᓂᒃ ᑮᓇᐅᔭᓕᕆᒍᓰᑦ 
ᐊᑦᑕᓀᓕᑎᒐᓱᐊᕐᓱᒋᓪᓗ ᐱᒍᑦᔨᐅᑎᒋᔭᖏᑦ.

ᑮᓇᐅᔭᕐᑖᕕᐅᓯᒪᔪᑦ
$4,009,244	 ᓄᓇᕕᒻᒥ ᐃᓗᓯᓕᕆᔨᒻᒪᕆᒃᑯᑦ

$3,066,000	 ᑯᐯᑉ ᐋᓐᓂᐊᓂᓕᕆᓂᕐᒧᑦ ᑐᕐᖃᑕᕐᕕᖓ

$2,372,605	 ᒪᑭᕝᕕᒃ

$759,044	 ᑲᑎᕕᒃ ᓄᓇᓕᓕᒫᑦ ᑲᕙᒪᖓ

$577,396	 ᑯᐯᒃᑯᑦ ᓄᓇᖃᕐᖄᓯᒪᔪᓂᒃ ᐱᓇᓱᐊᖃᑎᖃᕐᕕᖓ

$318,107	 ᐃᓅᓕᑦᓯᕕᒃ ᑐᓚᑦᑕᕕᓪᓗ

$19,040	 ᐱᐊᕋᕐᓂᒃ ᐃᑲᔪᕐᓯᒋᐊᖕᖓᐅᑏᑦ ᑮᓇᐅᔭᖁᑎᖏᑦ

$75,000	 ᑲᓇᑕᒥ ᐊᕐᓇᓅᓕᖓᔪᓂᒃ ᑮᓇᐅᔭᖃᕐᑎᓯᒍᑏᑦ

$37,928	 ᑯᐯᑉ ᐊᕐᓇᓅᓕᖓᔪᓂᒃ ᑮᓇᐅᔭᖃᕐᑎᓯᒍᑎᖏᑦ

$79,954	 ᑯᐯᑉ ᐅᑭᐅᕐᑕᑐᒥᒃ ᐸᕐᓇᓯᒪᐅᑎᖓ

$73,146	 ᐅᑭᐅᕐᑕᑐᒥᐅᓂᒃ ᐱᕙᓪᓕᐊᑎᑦᓯᔪᓂᒃ ᑮᓇᐅᔭᖃᕐᑎᓯᒍᑏᑦ

$66,296	 ᑲᓇᑕᐅᑉ ᕿᒻᒪᖁᑎᓕᕆᔨᖏᑦ ᐱᖕᖑᐊᓂᓕᕆᔨᖏᓪᓗ

$41,959	 ᑯᐯᑉ ᐃᑯᒪᓕᕆᔨᖏᑦ

$1,333,393	 ᐊᑭᓕᕐᑐᑕᐅᓂᖓᒍᑦ ᐊᑦᔨᒌᖕᖏᑐᑦ  
	 ᑭᖑᕙᕆᐊᕐᑕᐅᒪᔪᐃᑦ ᑮᓇᐅᔭᕐᑖᕈᑏᑦ

$52,944	 ᑐᓂᕐᕈᓯᐊᑦ

$73,320	 ᐱᓇᓱᑦᑏᑦ ᐊᓂᕐᕋᖏᑦ ᐊᑦᑕᑐᑎᓯᒍᑏᓪᓗ

$53,113	 ᐊᓯᖏᑦ

$13,011,996	 ᑲᑎᑦᓱᒋ

ᑮᓇᐅᔭᕐᑐᕈᑏᑦ
$6,339,629	 ᑮᓇᐅᑦᔭᓵᖅ ᐱᕙᓪᓕᖁᑏᓪᓗ

$695,823	 ᐊᐅᓚᑦᓯᓂᓕᕆᓂᕐᒨᓕᖓᔪᑦ (ᐃᑯᒪᖃᕈᑏᑦ, ᐅᕐᖂᓯᓴᕈᑏᑦ,  
	 ᐃᒻᒪᖃᐅᑏᑦ, ᐃᓚᐅᒍᑏᑦ)

$122,948	 ᓱᓇᓱᐊᕐᑎᓯᒍᑏᑦ

$103,804	 ᑐᓴᕈᑎᓕᕆᒍᑏᑦ ᖃᐅᔨᒪᔭᐅᑎᑦᓯᒐᓱᐊᕈᑏᓪᓗ 

$73,146	 ᐅᑭᐅᕐᑕᑐᒥ ᐱᕙᓪᓕᐊᑎᑦᓯᔪᓂᒃ ᑮᓇᐅᔭᖃᕐᑎᓯᒍᑏᑦ 

$82,299	 ᑕᒻᒪᓯᒪᔪᕐᓯᐅᑏᑦ ᑮᓇᐅᔭᓕᕆᔭᐅᒍᑏᓪᓗ 

$51,067	 ᑲᑎᒪᔩᑦ ᑮᓇᐅᔭᕐᑐᕈᑎᖏᑦ  

$65,296	 ᓴᓗᒻᒪᓭᓂᖅ ᓴᓗᒻᒪᓭᒍᑏᓪᓗ  

$251,600	 ᓂᖀᑦ

$90,179	 ᖃᖓᑦᑕᔫᒃᑯᑦ ᐅᓰᑦ ᐊᑭᖏᑦ

$123,949	 ᓴᓇᒋᐊᓪᓛᓂᕐᒧᑦ

$224,337	 ᓄᓇᓕᒻᒧᑦ ᑖᒃᓰᔭᕈᑏᑦ

$86,595	 ᐊᓪᓚᕕᒻᒥ ᑮᓇᐅᔭᕐᑐᕈᑏᑦ

$110,517	 ᐱᓇᓱᐊᕐᑕᐅᔪᐃᑦ ᑮᓇᐅᔭᕐᑐᕈᑎᖏᑦ

$1,003,341	 ᐱᓇᓱᒍᓐᓇᐅᑎᓕᓐᓄᑦ ᐱᒍᑦᔭᐅᒍᑏᑦ

$318,181	 ᐊᑦᑕᑐᓂᒧᑦ ᓄᓇᒥᒃ, ᐱᐅᒃᑯᑎᓂᒃ ᐱᓇᓱᑦᑏᓪᓗ  
	 ᐊᓂᕐᕋᖏᓐᓂᒃ 

$285,824	 ᐊᐅᓪᓚᑲᑦᑕᓂᕐᒧᑦ ᑮᓇᐅᔭᕐᑐᕈᑏᑦ ᓯᓂᑦᑕᐅᑏᓪᓗ 

$108,710	 ᓄᓇᒃᑰᔫᓄᑦ ᑮᓇᐅᔭᕐᑐᕈᑏᑦ 

$626,222	 ᐊᑯᓂᕐᑐᒨᓕᖓᔪᑦ ᐊᑭᓕᑦᓭᑦ ᕿᑐᖕᖏᐅᑎᑕᐅᒍᑎᖏᑦ

$1,486,560	 ᑮᓇᐅᔭᒃᑯᕕᐅᑉ ᐱᒍᑦᔨᓂᕐᒥᓄᑦ ᐊᑭᓖᑎᑦᓯᒍᑎᖏᑦ  
	 ᕿᑐᖕᖏᐊᖏᓪᓗ ᐊᑭᓕᕐᑐᑕᐅᒍᑎᖏᓪᓗ ᐱᐅᒃᑯᑎᒻᒪᕇᑦ 

$999	 ᐱᖕᖑᐹ 

$66,647	 ᐊᓯᖏᑦ 

$12,301,004	 ᑲᑎᑦᓱᒋᑦ 

ᓇᑯᕐᒦᒃ!

I S UA R S I V I K 	 2 0 2 5 - 2 0 2 6  ᓱ ᕐᕃᒍᑎᐅᓯᒪᔪᓂᒃ  ᑐᓴᕐᑎᓯᒍᑎ 

info@isuarsivik.ca 

1 819-964-2592

